
И ПРАВИТЕЛЬСТВА КБР

ФИФI ФЫМЫГЪЭПУД, ФИ IЕЙ ФЫМЫГЪЭПЩКIУ

1924 ГЪЭ ЛЪАНДЭРЭ КЪЫДОКI

№136 (24.886) 2025 гъэм щэкIуэгъуэм (ноябрым) и 13, махуэку И уасэр зы тумэнщТхьэмахуэм щэ къыдокI

КIуэ пэтми Iэма-
лыщIэхэр ди гъащIэм 
нэхъ куууэ къыхохьэ, 
ар псынщIэ икIи тынш 
къытщащIу. Мы куар-
кодыр къэбгъэсэбэпу 
«Адыгэ псалъэм» Iэ 
щытебдзэ хъунущ 
дэнэ щIыпIэ ущыIэми: 
Сбер-онлайным уо-
хьэ ри абы тыбогъа-
псэ. АдэкIэ ди газетыр 
къигъэлъэгъуэнурэ 
кIэщI ды дэу ущигъэ-
гъуэзэнущ икIи къебгъэхьын папщIэ (уи унэм е ппэ-
гъунэгъу пощтым) и лъабжьэм деж уи цIэ-унэцIэмрэ 
хэщIапIэмрэ иботхэри, уасэр абдежым щыбот.  
Дыфщогугъ адыгэ бзэкIэ къыдэкI газет за къуэм 
адэкIи и ныбжьэгъу пэжу фыкъэнэну!

ИнтернеткIэ Iэ  тевдзэ

Урысей Федерацэм Къэ-
рал кIуэцI IуэхухэмкIэ и ор-
ганхэм я лэжьакIуэм и ма-
хуэм и щIыхькIэ ирагъэ-
кIуэкIа гуфIэгъуэ зэ хуэсым 
хэтащ Къэ бэрдей-Балъ къэ-
рым и Iэтащхьэ КIуэкIуэ 
Казбек.

ЗЭIУЩIЭМ кърихьэлIащ 
КъБР-м и Парламентым и 
УнафэщI Егоровэ Татьянэ, 
Правительствэм и УнафэщI 
Мусуков Алий, КъБР-м и Iэ-
тащхьэм и Администрацэм и 
УнафэщI Къуэдзокъуэ Му-
хьэмэд, КъБР-м щыIэ феде-
ральнэ инспектор нэхъыщ -
хьэ Васильченкэ Дмитрий, 
хабзэхъумэ, къарузехьэ Iэна-
тIэхэм я унафэщIхэр, жыла-
гъуэ лIыкIуэхэр.

Зи махуэр зыгъэлъапIэхэм 
защыхуигъазэм КIуэкIуэ Каз-
бек жиIащ:

- Мы махуэшхуэр жылагъуэ 
хабзэр къызэгъэпэщыным и 
плъырхэм, ди цIыхухэм я 
 хуитыныгъэхэмрэ шына-
гъуэн шагъэмрэ къызэгъэпэ-
щыным хуэлажьэхэм, я Хэ-
кумрэ я цIыхубэмрэ яхуэпэжу 
я къулыкъухэр езыхьэкIхэм 
хуащI пщIэмрэ фIыщIэмрэ я 
дамыгъэщ.

Къэрал кIуэцI IуэхухэмкIэ 
органхэм зэманым къалэ-
ныщIэ нэхъ гугъухэр къахуе-
гъэув, - къыхигъэщащ рес-
публикэм и Iэтащхьэм. - Но -
бэ цIыхухэр фэ къыфщогугъ 

Ди республикэм и Iэтащхьэ 
КIуэкIуэ Казбек лэжьыгъэ Iуэху-
кIэ хуэзащ Шэрэдж щIыналъэм        
и администрацэм и пашэ Кульба-
ев Алан. Ахэр тепсэлъыхьащ ды-
зэрыкI илъэсым районым игъуэ-
та зыужьыныгъэм, къэкIуэну зэ-
маным хуаIэ мурадхэмрэ къалэн-
хэмрэ, лъэпкъ проектхэмрэ 
фе деральнэ программэхэмрэ 
щIы налъэм зэрыщагъэзащIэм, 
нэгъуэщIхэми. 

КЪАЛЭХЭР зыхуей хуэгъэзэным 
ехьэлIа федеральнэ проектым 
 къриубыдэу Къэщкъэтау, Жэм-
тхьэлэ, Бабугент, Жэмтхьэлэ Ипщэ, 
Джэрпэджэж жылэхэм я жылагъуэ 
зыгъэпсэхупIэхэр зэпэщ ящIащ. 
Апхуэдэу Зэрэгъыж къуажэм и ав-
томобиль гъуэгум щыщ Iыхьэшхуэ 
зэрагъэпэщыжащ, гъуэгухэм зе-
гъэужьыным хуэгъэпса республикэ 
къэрал программэр и тегъэщIа-
пIэу. 

«Къуажэхэм сыт и лъэныкъуэкIи 
зегъэужьын» программэм къыщы-
гъэлъэгъуа Iуэхугъуэхэр и лъаб-
жьэу Къарэ Су - Бабугент - Къэщ-
къэтау жылэхэм кIуэцIрыкIыу псы 
бжьамиищIэхэр далъхьэ, километр 
12,7-рэ и кIыхьагъыу. Абы и фIы-
гъэкIэ Бабугент, Къэщкъэтау, Ау-
шыджэр къуажэхэр зэпыу имыIэу 
псыкIэ къызэгъэпэща хъунущ. А 
программэ дыдэм тету нэхъапэ-
IуэкIэ яухуауэ щытащ километри 10 
зи кIыхьагъ Сатушыр - Аушыджэр 
псы бжьамийр. Псы зэрыкIуэ бжьа-
мийхэр зыхуей щыхуагъазэ Балъ-
къэр Ипщэ, Жэмтхьэлэ жылэхэми. 
Къэщкъэтау, Бабугент, Зэрэгъыж, 
Жэмтхьэлэ къуажэхэм дэт курыт 
школхэр нэсу, къызыхуэтыншэу 
зэрагъэпэщыжащ. Апхуэдэу зэIу зэ-

Президент Путин Владимир и 
унафэкIэ Урысейм щрагъэкIуэкI 
«Слу жение» III урысейпсо щIыналъэ 
саугъэтыр къэхьыным теухуа зэпеуэ.

САУГЪЭТЫР ягъэуващ 2023 гъэм, 
ират щIыналъэм и зыужьыныгъэм, 
абы щыпсэу цIыхухэм я псэукIэр егъэ-
фIэкIуэным хэлъхьэныгъэ щхьэхуэ 
хуэзыщIа жылагъуэ лIыкIуэхэм. 

Iуэхур къызэригъэпэщащ ЩIыпIэ са-
моуправленэм зегъэужьынымкIэ уры-
сейпсо зэгухьэныгъэм, УФ-м и Пре-
зидентым и Администрацэр и дэIэпы-
къуэгъуу.

Саугъэтым унэтIыныгъэщIэхэр къы-
хагъэхьащ - «Дзэ Iуэху хэхам хэтхэр дэ-
Iыгъын», «УнэтIакIуэ Iуэхум зегъэу-
жьын». 

«Служение» III урысейпсо щIыналъэ 
саугъэтым папщIэ зэпеуэм щхьэ за-
къуэуи гупуи ухэт хъунущ. Абы лъэIу 
тхылъ езыгъэхьахэм я бжыгъэр мин  
15-м щIигъуащ.

Муниципальнэ лэжьакIуэхэм я деж-
кIэ ар Iэмал хъарзынэщ я ехъулIэны-
гъэхэр къагъэлъэгъуэнымкIэ, адрей 
хэгъэгухэм я Iуэху зехьэкIэ нэхъыфI -
хэм зыщагъэгъуэзэнымкIэ. 

«Шэч къытесхьэркъым Къэбэр-
дей-Балъкъэрым щIыпIэ самоуправле-
нэмкIэ и органхэм я лIыкIуэхэм утыку 
кърахьэн зэфIэкIхэр зэраIэм икIи мы-
хьэнэшхуэ зиIэ Iуэхум Iэмал имыIэу 
зэрыхэтынум», - жиIащ республикэм и 
Iэтащхьэ КIуэкIуэ Казбек.

ЛъэIу тхылъхэр 2025 гъэм щэкIуэ-
гъуэм и 21 пщIондэ ебгъэхь хъунущ мы 
сайтымкIэ: премияслужение.рф.

КъБР-м и Парламентым и 
УнафэщI Егоровэ Татьянэ 
ЛэжьыгъэмкIэ, социальнэ 
политикэмкIэ, узыншагъэр 
хъумэнымрэ ветеранхэм я 
IуэхухэмкIэ комитетым        
хэтхэр и гъусэу иджыбла-
гъэ щыIащ республикэ кли-
никэ сымаджэщым (РКБ). 
Абы лэжьыгъэр зэрыщы-
зэтеубламрэ лъынтхуэ цен-
трым и ехъулIэныгъэхэмрэ 
депутатхэм зыщагъэгъуэ-
защ. 

КЪЫЗЫТЕКIУХЬА Iуэхум и 
щхьэусыгъуэм и гугъу щи-
щIым, Егоровэ Татьянэ жи-
Iащ: «Мыхьэнэшхуэ зиIэ мы 
Iуэхум депутатхэр дытепсэ-
лъыхьын ипэ, тфIэкъабылщ 
цIыхухэм зэрадэIэпыкъу щIы-
кIэр ди нэкIэ зэдгъэлъа-
гъуныр. Ди жагъуэ зэрыхъун-
щи, гу-лъынтхуэ узыфэхэращ 
- инсультхэмрэ инфарктхэмрэ 
- цIыхур зэрылIыкIым и 
щхьэу сыгъуэ нэхъыщхьэр. 
Сы маджэр къыщызэIыхьам 
деж, ар икIэщIыпIэкIэ меди-
цинэ IуэхущIапIэм нэгъэсын, 
илажьэр псынщIэу къэхутэн, 
дохутырхэр асыхьэту дэIэпы-
къун хуейщ. Абыхэм куэдкIэ 
елъытащ зи гугъу тщIа узы-
фэхэм цIыхур текIуэныр, хъу-
жыныр. Республикэ клиникэ 
сымаджэщым апхуэдэ лэ-
жьы гъэ щызэтеублащ, узыфэ 
хьэлъэхэм цIыхур къыIэщIэ-
хыным, иужькIэ и узынша-
гъэр егъэфIэкIуэжыным гу-
лъытэшхуэ щыхуащIу. Узы-
гъэгуфIэщ республикэм кIуэ 
пэтми нэхъ мащIэ зэрыщы-
хъур гу-лъынтхуэ узыфэхэм 
илIыкIхэм я бжыгъэр. Ар и 
фIыгъэу къыщIэкIынщ иджы-
рей Iэмэпсымэхэмрэ Iэмал-
хэмрэ сымаджэщым щыIэ 
зэрыхъуам».

КъБР-м и Парламентым и 
УнафэщIым къыхигъэщащ 
IуэхущIапIэм щалъэгъуа лэ-
жьыгъэм арэзы укъызэри-
щIыр, уеблэмэ узыщымыгу-
гъауэ къызэрыщIэкIыр. Де-
путатхэр щыгъуазэ хъуащ 
 медицинэ дэIэпыкъуныгъэр 

КъБР-м и Парламентым Лэжьыгъэм-
кIэ, социальнэ политикэмкIэ, узынша-
гъэр хъумэнымрэ ветеранхэм я Iуэху-
хэмкIэ и комитетым и зэIущIэ иджы-
благъэ екIуэкIащ. Абы щытепсэ лъы-
хьащ зи ныбжь хэкIуэтахэмрэ зи 
къарум къимыхьхэмрэ щIыналъэм зэ-
рызыщыщIагъакъуэм. 

ЗэIущIэм хэтащ республикэм и хаб-
зэубзыху IуэхущIапIэм и УнафэщI Его-
ровэ Татьянэ, КъБР-м и Iэтащхьэмрэ 
Правительствэмрэ я лIыкIуэу КъБР-м 
и Парламентымрэ суд IуэхущIапIэ-
хэмрэ щыIэ ДыщэкI Мадинэ, депутат-
хэр, социальнэ IуэхущIапIэхэм я уна-
фэщIхэр. 

Я нэIэм зэрыщIэт 
щIыкIэр

Егоровэ Татьянэ къаIэта Iуэхум мыхьэ-
нэшхуэ зэриIэр къыхигъэщу жиIащ жьы 
хъуахэмрэ зи къарум къимыхьхэмрэ зэ-
пымыууэ якIэлъыплъыныр къызэрызэ-
рагъэпэщыр къэралыр апхуэдэхэм зэ-
радэIэпыкъум щIэуэ къыхыхьахэм зэ-
рыщыщыр. 

- Мы Iуэхум и фIыгъэкIэ цIыхур и унэ 
щIэсу медицинэ дэIэпыкъуныгъэ егъуэт. 
Ар щIэгъэкъуэн яхуохъу сымаджэ зе зы-
хьэхэми. Апхуэдэ щIыкIэкIэ абыхэм зы-
хащIэ къэралым закъызэрыщIигъа-
къуэр, дэIэпыкъуэгъуншэ ахэр зэрымы-
хъунур. ГущIэгъурэ цIыхугъэрэ цIыхухэм 
я зэхуаку дэлъынми теухуауи къалэн 
пыухыкIа егъэзащIэ, - къыхигъэщащ 
Егоровэм. 

Апхуэдэуи ар къытеувыIащ гугъуехь 
зыпылъ Iуэхугъуэ зыбжанэм. «Зэпы-
мыууэ зыкIэлъыплъын хуейхэр зэкIэ 
иджыри нэхъыбэщ, IуэхутхьэбзэкIэ 
къыт хузэгъэпэщым нэхърэ. Мы дэIэпы-
къуныгъэр «Демография» лъэпкъ Iуэ-
хум хыхьэу ягъэзащIэми, языныкъуэхэр 
федеральнэ хабзэкIэ щIэгъэбыдауэ 
щыткъым», - жиIащ абы.

КъБР-м и Парламентым и УнафэщIым 
жиIащ шэч къызэрытримыхьэр зэIу-
щIэм хэтхэм а гугъуехьхэм я хэкIыпIэхэм 
быдэу зэрегупсысынум.

Япэ ехъулIэныгъэхэр
КъБР-м лэжьыгъэмрэ социальнэ дэ-

IэпыкъуныгъэмкIэ и министр Тогузаев 
ТIэхьир жиIащ республикэм щIыналъэ 
центрхэр зэрыщылажьэр, цIыхухэр нэхъ 
зыхуэныкъуэхэр ягъэбелджылын папщIэ 

IэщIагъэлIхэр абыхэм я деж зэрыкIуэр. 
Къэпщытэныгъэхэм яужь, дэтхэнэми 
 хуащIэну Iуэхутхьэбзэхэр хуагъэбел-
джылы. Зыхуэныкъуэ дэIэпыкъуныгъэр 
зыхуэдэм елъытауэ, тхьэмахуэм махуи-
тхум къыщыщIэдзауэ махуиблым нэс 
пщIэншэу ар къызэрагъэпэщ (сыхьэт 14 
- 28-рэ).

Унэм щыхуащIэ Iуэхутхьэбзэхэр лIэу-
жьыгъуэ 50-кIэ зэщхьэщокI. Ахэр къы-
зэрагъэпэщын щхьэкIэ, Социальнэ 
Iуэху тхьэбзэр щыхуащIэ республикэ 
Iуэху щIапIэм дэIэпыкъуэгъу 210-рэ къи-
щтащ (150-м щIигъур я Iыхьлыхэм кIэ-
лъыплъу). УзыншагъэмкIэ дэIэпыкъуэ-
гъум и улахуэр ику иту сом 27 483-рэ 
мэхъу. Ахэр псори япэщIыкIэ ирагъа-
джэ, «Призвание» медицинэ колле-
джым зэхигъэува программэ щхьэхуэм-
кIэ. 

Мы лэжьыгъэр зэкIэ щIыпIихым ща-
гъэзащIэу аращ: Май, Тэрч, Шэрэдж, 
Бахъсэн районхэмрэ, Налшык, Прохлад-
нэ къалэхэмрэ. Зэпымыууэ я нэIэм щIэт-
хэр цIыху 228-рэ мэхъу. Къэбгъэлъа-
гъуэмэ, 2025 гъэм зэрыщIидзэрэ рес-
публикэм и цIыху 254-м ядэIэпыкъуащ.

Гулъытэ хэха хуащI дзэ Iуэху хэхам хэт-
хэмрэ дзэ зэпэщIэтыныгъэхэм я вете-
ранхэмрэ. Мы гъэм Дзэлыкъуэ районым 
щыщ щIалитIым пщIэншэу ядоIэпыкъу. 
Дзэ Iуэху хэхам хэтхэр щыпсэу щIыпIэм 
емылъытауэ, Iуэхутхьэбзэхэр зэрыхуа-
щIэнум иужь итщ. 

Сэбэпышхуэ хъухэм ящыщщ узынша-
гъэр зэфIэзыгъэувэж Iэмэпсымэхэр бэ-
джэнду зэратыр. Апхуэдэ пунктхэр райо-
нихми къыщызэIуахащ. Ахэр Iэмэпсымэ 
1978-кIэ къызэгъэпэщащ, псоми зэхэту 
сом мелуан 18-м щIигъу я уасэу. 2025 
гъэм цIыху 215-м ахэр къагъэсэбэпащ. 

Зи ныбжь хэкIуэтахэм якIэлъыплъхэм 
папщIэ районхэм школ щолажьэ, сыма-
джэм зэрыкIэлъыплъыпхъэм, техникэ 
Iэмэпсымэхэр къызэрагъэсэбэпым щы-
хуагъасэу, психолог дэIэпыкъуныгъэ 
щ а гъуэту. Илъэсым апхуэдэ школхэм 
ще джащ цIыху 315-рэ. 

IэщIагъэлIхэр щхьэхуэу ягъэхьэзыр. 
Дызэрыт илъэсым узыншагъэмкIэ дэIэ-
пыкъуэгъу 32-рэ ягъэсащ, цIыхуий «Ста-
рость в радость» псапэ фондым ще-
джащ. 

2026 гъэм Iуэхутхьэбзэхэр щыхуащIэ 
щIыпIэхэм къыхагъэхъуэнущ. Абыхэм 
хиубыдэнущ Аруан, Прохладнэ, Шэджэм 
щIыналъэхэмрэ Бахъсэн къалэ окру-
гымрэ. Абы и фIыгъэкIэ зыдэIэпыкъухэр 
процент 20-кIэ нэхъыбэнущ. 

ИрагъэкIуэкI лэжьыгъэм тепсэ лъы-
хьащ Социальнэ IуэхутхьэбзэхэмкIэ 
 республикэ центрым и Налшык къалэ 
 къудамэм и унафэщIым и къуэдзэ 
Щоджэн Лидие, Май районым щыIэ 
 къудамэм и унафэщIым и къуэдзэ 
 Гусевэ Татьянэ, Шэрэдж щIыналъэм 
щыIэ къудамэм и унафэщIым и къуэдзэ 
Ульбашевэ Алинэ сымэ. 

Гугъуехьхэмрэ
тегъэщIапIэхэмрэ

ЗэIущIэм щхьэхуэу щытепсэлъыхьащ 
узыншагъэр езыгъэфIэкIуэж Iэмэ псы-
мэхэр бэджэнду зэрат щIыкIэмрэ нэ-
хъыбэу щIэупщIэ зиIэхэмрэ. Къызэра-
гъэлъэгъуамкIэ, нэхъыбэрэ цIыхухэр 
 зы хуэныкъуэ хъур коляскэхэмрэ сыма-
джэхэмрэ ныкъуэдыкъуэхэмрэ зыгъэ-
тынш гъуэлъыпIэхэмрэщ. 

Депутатхэр къытеувыIащ ягъэхьэзыр 
IэщIагъэлIхэм я бжыгъэм. Тогузаев 
ТIэхьир зэрыжиIамкIэ, абыхэм я нэ-
хъыбэм я Iыхьлыхэр зэрахьэу аращ. 
Апхуэдэ щIы кIэкIэ абыхэм Iэмал ягъуэт 
я благъэм кIэлъыплъыжынуи улахуэ 
къы Iэрыхьэу лэжьыгъэ IэнатIэ иIэнуи. 
Гугъуехь нэхъыщхьэр зэпхар хуэны -
къуэ псори ап хуэдэ IуэхутхьэбзэкIэ           
мы зэманым къы зэрызэрамыгъэпэ-
щы фырщ. 

Къыхалъхьэр
Iуэхум теухуауэ я еплъыкIэ къагъэ-

лъэгъуащ КъБР-м и Парламентым Лэ-
жьыгъэмкIэ, социальнэ политикэмкIэ, 
узыншагъэр хъумэнымрэ ветеранхэм я 
IуэхухэмкIэ и комитетым и унафэщI 
Къэжэр Хъусенрэ абы и къуэдзэ Без-
годькэ Владимиррэ. Депутатхэм къа-
гъэлъэгъуащ зи гугъу ящI IэнатIэм и 
лэжьыгъэр зэрырагъэфIэкIуэну Iэмал-
хэм IэщIагъэлIхэр нэхъ жыджэру елэ-
жьын зэрыхуейр. 

ЗэIущIэм и кIэухым КъБР-м и Парла-
ментым и унафэм къыщагъэлъэгъуащ 
 КъБР-м Лэжьыгъэмрэ социальнэ дэ Iэ-
пыкъуныгъэмкIэ и министерствэр адэ -
кIи Iуэхутхьэбзэр цIыху нэхъыбэм зэ-
рылъигъэIэсынум елэжьыну. Ягъэбел-
джылащ IэщIагъэлIхэр зэрагъэхьэзыр 
щIыкIэми зегъэужьын, IуэхущIапIэ зэ-
хуэ мыдэхэр абы и лъэныкъуэкIэ зэдэ-
гъэлэжьэн, узыншагъэр егъэфIэкIуэным 
хэт волонтёрхэм зыщIагъэкъуэн зэры-
хуейр. 

Сымаджэхэм  ядоIэпыкъу

зэ рырат щIыкIэм, сымаджэ-
хэр зыхуей хуэзэу сыт и лъэ-
ныкъуэкIи къызэрызэгъэпэ-
щам, дохутырхэр зэрылажьэ 
Iэмэпсымэхэм. 

- Нобэ щыгъуазэ дыхъуащ 
ди къарукIэ тхузэфIэкIынум-
рэ адэкIэ дызэрыкIуэтэн 
 хуеймрэ. Медицинэ лэжьа-
кIуэхэм я Iэзагъымрэ иджы-
рей мардэхэр къызэрагъэ-
IурыщIэмрэ фIым ущегъэ-
гугъ. Республикэм медици-
нэм зыщиужьыным къару 
псори хуэунэтIащ, КъБР-м и 
Парламентри хабзэ и лъэны-
къуэкIэ сыт щыгъуи дэIэпы-
къуэгъу дыхъуфынущ, - ды-
щIигъуащ Егоровэм. 

Депутатхэм зрагъэлъэ-
гъуащ мы IуэхущIапIэм сы-
маджэр къащыIэрыхьэм ще-
гъэжьауэ хуащIэфыр. Сыма-
джэхэр зэкIуалIэ къудамэр 
щыуэ гуэшащ: щхъуантIэу, 
гъуэжьу, плъыжьу. Япэм Iухьэ 
хъунущ дэIэпыкъуэгъу зэры-
хуэныкъуэр езыр-езыру жы-
зы Iэфынухэр. Абдеж щыIэщ 
регистратурэр, дохутырым 

уще жьэ хъуну, сымаджэм 
 щеплъ пэшхэр. ГъуэжькIэ 
къэгъэлъэгъуа къудамэм деж 
къыIуашэ дэIэпыкъуэгъу 
псын щIэкIэ къагъэсахэр. УЗИ, 
рентген, компьютер томогра-
фие щащI пэшхэмкIэ ар къы-
зэгъэпэщащ. Плъыжь плъы-
фэр зыхухэхар сымаджэ хьэ-
лъэхэращ. Мыбдеж щыIэщ 
интенсивнэ терапием и па-
латэр, гъуэлъыпIипщI зы щIэ-
тыр. 

КъБР-м узыншагъэр хъу-
мэнымкIэ и министр Къалэ-
батэ Рустам жиIащ апхуэдэ 
Iэмалхэм я фIыгъэкIэ сыма-
джэхэм нэхъ псынщIэу зэ-
радэIэпыкъуфыр. Къызэры-
хагъэщамкIэ, апхуэдэ Iуэху 
бгъэдыхьэкIэр къэралым 
япэу щызыубзыхуар ди рес-
публикэращ. 

Депутатхэр Лъынтхуэ цен-
трым и къудамэми щыIащ. 
Егоровэ Татьянэ РКБ-м и лэ-
жьакIуэхэми сымаджэхэми 
епсэлъащ, гугъуехь яIэхэм 
щIэупщIащ.

Республикэ лъынтхуэ цент-

рым и унафэщI Къуэжей 
 Заурбэч тепсэлъыхьащ щхьэ-
куцIым лъыр зэрыдэкIуейм 
щыщIэныгъэ зэриIэр къы зэ-
рахутэмрэ асыхьэту дэIэпы-
къуэгъу зэрахуэхъуф Iэмал-
хэмрэ. Абы зэрыжиIамкIэ, 
узы фэр къэпщытэным хуэ-
гъэзауэ егъэкIуэкIыпхъэ псо-
ри дакъикъэ 35-м къахутэ, а 
Iуэхум хухэха сыхьэтым и 
пIэкIэ. 

Депутатхэр щагъэгъуэзащ 
рентгенэндоваскулярнэ хи-
рургием щIыналъэм зэры-
зыщрагъэужьми. 

Зэхуэсым и кIэухым Егоро-
вэ Татьянэ медицинэм и лэ-
жьа кIуэхэм фIыщIэ яхуи-
щIащ, цIыхухэм я узынша-
гъэр я гуа щIэ емыблэжу зэ-
рахъумэм папщIэ. Ар 
дэтхэнэми ехъуэхъуащ ехъу-
лIэныгъэ иIэну. 

АдэкIэ мы Iуэхум КъБР-м и 
Парламентым щэкIуэгъуэм и 
25-м щытепсэлъыхьынущ, 
рес публикэм узыншагъэр 
 хъумэнымкIэ и министерст-
вэм и лIыкIуэхэр хэту. 

Жьы хъуахэмрэ зи къарум
къимыхьхэмрэ зэрызыщIагъакъуэр

Хэкумрэ цIыхубэмрэ яхуэпэжу

нэхъыфIыжу фылэжьэну, 
унэ тIыныгъэ нэхъыщхьэхэм 
фи зэфIэкIхэм щыхэвгъэ-
хъуэну икIи, псом япэрауэ, 
ар щысхьрабгъу имыIэу 
щIэп хъаджагъэм ебэ ны-
нырщ, терроризмэм, нарко-
тиккIэ сату щIыным, Iэп-
хъуэшап хъуэ хабзэхэр къы-
зэ пыу ды ным ткIийуэ япэ-
щIэты нырщ, гъуэгухэм 
шы нагъуэншагъэр къы щы-
зэгъэпэщы нырщ. Жы джэру 
икIи зэ пымыууэ къызэ пыу-
дын хуейщ экстремизмэм 

ехьэлIа Iуэхухэри. Абы и сыт 
хуэдэ щытыкIэри теплъэри 
дзыхьщIыгъуэ джэщ къэра-
лым и зэкъуэ тыныгъэм, кон-
ституцэ хабзэхэмрэ цIыхухэм 
я шына гъуэншагъэмрэ я 
дежкIэ. Шэч къытесхьэр-
къым, фи  Iэзагъэр, фы-
зыпэрыт лэжьыгъэм фIыуэ 
зэрыхэфщIыкIыр къэвгъэ-
щхьэпэурэ, фи пащхьэ къи-
увэ къалэнхэу мыхьэнэшхуэ 
зиIэхэр икIи жэ уаплыныгъэ 
зыпылъхэр фэ адэкIи щIыхь 
пылъу зэ рывгъэзэщIэнум, 

цIыхухэм, жылагъуэм, къэ-
ралым я сэбэп зыхэлъхэм 
купщIафIэу фазэры хуэлэ-
жьэнум.

АдэкIэ министерствэм и 
къу дамэхэм я лэжьакIуэхэм 
зыхуагъэзащ къэрал кIуэцI 
IуэхухэмкIэ министру КъБР-м 
щыIэ Крючков Вячеслав, 
хьэ щIэхэм икIи IэнатIэм, къэ-
ралым я дамыгъэ лъапIэхэр 
зыхуагъэфэщахэм ираты-
жащ. Зэхуэсым къыхузэра-
гъэпэщат махуэшхуэ концерт 
дахи.

Iэмал 
хъарзынэщ

Шэрэдж щIыналъэр
ефIакIуэ зэпытщ

пэщ ящIащ еджапIэхэм къедза 
щIыпIэхэри. КъинэмыщIауэ, Жэм-
тхьэлэ жылэм дэт амбулаторэм мы 
зэманым щокIуэкI ухуэныгъэ-зэ-
пэщыжыныгъэ лэжьыгъэхэр. Абы-
хэм я лъабжьэщ а унэтIыныгъэм 
епха щIыналъэ программэр.

ЗэIущIэм щекIуэкIа псалъэма-
къым къызэрыхэщамкIэ, къэкIуэну 
илъэсым Шэрэдж щIыналъэм 
 лэ жьыгъэ щхьэпэ куэд щызэфIа-
хынущ. Апхуэдэхэщ, къэпщтэмэ, 
Джэр пэджэжрэ Балъкъэр Ип-
щэмрэ дэт курыт школхэр зыхуей 
зэрыхуагъэзэнур, Безенги жылэм 
иджырей мардэхэм хуэкIуэ, бжы-
гъэр зи лъабжьэ технологиехэр зи 
тегъэщIапIэ, зэпсэлъапIэхэр, зэ-
хуэсыпIэхэр зыхэт тхылъ библио-
текэ къызэрыщызэрагъэпэщынур, 
нэгъуэщIхэри. 

Безенги, Аушыджэр, Къэщкъэтау 
щIыпIэхэм щыIэ цIыху зэхуэ-
сыпIэхэр, утыкухэр зэпэщ ящIы-
нущ. Районым и жылэ нэхъыщ-
хьэмрэ Джэрпэджэжрэ кIуэцIрыкI 
автомобиль гъуэгухэми зэгъэ пэ-
щы жыныгъэ лэжьыгъэхэр щра-
гъэкIуэкIынущ. 

КъБР-м и Iэтащхьэмрэ Правительствэмрэ, Парламентым я пресс-IуэхущIапIэхэм къызэратамкIэ

егъэджэн, ядэIэпыкъун хуейщ

Налшык быдапIэм и япэ сурэт

ЩIэиныр
яхъумэ

Зыгъэхьэзырар 
ЩХЬЭЩЭМЫЩI Изэщ.

Дунейм
щыхъыбархэр

Псымрэ мафIэмрэ IэубыдыпIэншэщ.
Лъэпкъ Iущыгъэ:

ДифI  догъэлъапIэ

ЗэхущытыкIэр 
ирагъэфIакIуэ

Урысейм и Президент Пу-
тин Владимиррэ Къэзахъс-
таным и УнафэщI Токаев Ка-
сым-Жомартрэ Кремлым и 
уардэунэм щызэхуэзащ.

ЛIыщхьэхэр тепсэлъыхьащ 
пIалъэ кIыхькIэ къэралхэр зэ-
рызэдэлэжьэнум, лъэныкъуи-
тIым яку дэлъ политикэ, сату-
экономикэ, щэнхабзэ зэ пы-
щIэ ныгъэхэм зэрызрагъэу-
жьынум, апхуэдэуи и гугъу 
ящIащ я щIыналъэхэм, дуней 
псом щыIэ щытыкIэхэм.

Путин Владимир къыхигъэ-
щащ мы илъэсыр хъарзынэу 
къызэрырахьэлIэр, къэкIуэну-
ми гугъапIэфIхэр зэрыхуаIэр, 
абы и лъэныкъуэкIэ зэфIагъэ-
кIыну Iуэхухэр убзыхунымкIэ 
мы зэIущIэр щхьэпэ зэрыхъу-
нур.

Къэзахъстаным и Унафэ-
щIым жиIащ Путин Владимир 
и ныбжьэгъу нэхъыжьу къызэ-
рилъытэр икIи гуапэу зэрыри-
гъэблэгъам папщIэ фIыщIэ 
хуищIащ. Абы къыхигъэщащ 
Урысеймрэ Къэзахъстанымрэ 
зэхущытыкIэфIхэр зэрызэхуа-
Iэр, унэтIыныгъэ куэдым зэ-
рыщызэдэлажьэр, адэкIи я 
зэпыщIэныгъэхэм зэрызра-
гъэубгъунур. 

«Урысейм и 
пашэхэр»

УФ-м и Президентым и Ад-
министрацэм и унафэщIым 
и япэ къуэдзэ Кириенкэ 
 Сергей «Урысейм и пашэ-
хэр» къэралпсо зэхьэзэхуэм 
и еханэ зэхуэсыгъуэр къы-
зэ Iуихащ. А зэпеуэр «Уры-
сейр Iэмалхэм я къэралщ» 
президент утыкум и проект-
хэм ящыщщ, щIалэгъуалэм 
я зэфIэкI ягъэунэхунымкIэ, 
жы лагъуэ жэрдэмхэр ядэIы-
гъынымкIэ, апхуэдэу волон-
тёр зэщIэхъееныгъэм зе-
гъэу жьынымкIэ программэ-
хэр гъэзэщIэным хуэу нэ-
тIауэ. 

«ЗэхуэсыгъуэщIэр къызэIу-
дох, ауэ, Президентым и пщэ-
рылъкIэ, абы зэхъуэкIыныгъэ-
хэр едгъэгъуэтащ. Зэпеуэм и 
кIэлъыплъакIуэ советым хаб-
зэщIэхэр къыддиIыгъащ, абы 
ипкъ иткIэ мы лъэхъэнэм и зи 
чэзу зэхыхьэм зэхьэзэхуэнур 
цIыху щхьэхуэхэракъым, атIэ 
гупу зэхэтхэм я зэфIэкI 
ягъэлъэгъуэнущ», - жиIащ 
Кириенкэ Сергей. Абы 
къызэрыхигъэщамкIэ, зэпе-
уэм хыхьэ хъунущ зэгъусэу зы 
IэнатIэм щызэдэлажьэ е 
зэщIыгъуу проектхэр зыгъэза-
щIэ гупхэр. 

УФ-м и Президент Путин 
Владимир и унафэкIэ «Уры-
сейм и пашэхэр» зэпеуэр 2017 
гъэ лъандэрэ ирагъэкIуэкI. 
Абы щыгъуэщ «Урысейр Iэ-
малхэм я къэралщ» прези-
дент утыкур къыщызэра-
гъэпэщар. «А илъэсийм къри-
убыдэу цIыхум и социальнэ 

Совет Союзым и лъэхъэ нэм Нал-
шык зыгъэп сэ хупIэм щаухуауэ щы-
тащ сабийхэм я узыншагъэр щра-
гъэфIэкIуэж лагерь. Ар  КъБАССР-м 
псэу пIэ-коммунальнэ хозяйствэмкIэ 
и министерствэм и нэIэ щIэтт. Аращ 
къызытехъукIари абы иIа «Коммуна-
льник» фIэщыгъэри. 

ЛАГЕРЫМ и шхапIэ пэшым и блыныр 
панно телъыджэкIэ гъэщIэрэщIат. Шэч 
хэлъкъым а теплъэгъуэр абы зы-
щызыгъэпсэхуа дэтхэнэ зы сабийми и 
нэгу къызэрыщIэнам. Абы и инагъыр 
умыгъэщIэгъуэн плъэкIыркъым: сурэ-
тыр зытещIыхьар  пхъэбгъу 36-уэ 
зэхэтщ икIи шха пIэм и блынитIым 

ЦIыху гъащIэр къызэ ры-
мы кIуэу кIэщIщ. ФIыуэ 
плъа гъур уи гъащIэм щы-
хэкIыжыр гуауэу зыхыбо-
щIэ, ар хэмыту адэкIэ 
бгъэ  кIуэну илъэсхэр уи нэ-
гу къыпхущIэмыгъэхьэу 
гу зэ  вэгъуэм узэщIеIулIэ. 
Ауэ цIыхум хуэмыгъэвын и 
фэм дэкIыркъыми, Къэ-
зыгъэ щIам и пащхьэ ихьэ-
жа цIы хум и пIэм щIэуэ ду-
нейм къытехьэр йоувэ, 
 гуауэр зыгъэупщIыIу къэ-
хъугъэхэм хелъэсэж. ЦIы-
хум фIэкIуэдахэм я фэе-
плъыр гум къы зэри нэ-
рагъэнщ абы адэкIэ псэуну 
гукъыдэж къезытыр, япэ 
ищам и хьэтырырагъэнщ 
къэнам яхэмыкIыжу къа-
хэзынэр.

ГЪАЩIЭМ апхуэдизкIэ 
къэхъугъэ куэд щызэбло-
кIри, я гъунэ-зэпылъыпIэхэр 
щыпху зэхэмыгъэкIыр нэ-
хъыбэщ. Сыт фIыкIэ узэджэ-
нур, абы ер бгъурыту къа-
кIуэ мэ? Сыт гуауэу къэп-
лъытэнур, абы гуфIэгъуэр и 
гъусэмэ? А гуп сысэхэр цIы-
ху  хэм зэрамыгъэ зэхуауэ 
пху жыIэнукъым е  мыхъу 
фIы хъужыркъым, щыжаIа-
кIэ, гуауэри гуфIэгъуэри зэ-
Iэпэгъуу я фIэщ щыхъуакIэ. 
Мы дуней зэхэзэрыхьам ап-
хуэ дизкIэ цIыхум и щхьэр 
 кърихьэкIыу къигъэнащи, зэ 
къызэтеувыIэу и щыIэны-
гъэм егуп сысыну къыху дэ-
хуэр къы зэрымыкIуэу зэман 
мащIэ ды дэщ. Зыгуэрым 
хэкIыж фIэ кIа умыщIэну, 
IэфIагъым рэ гуапагъымрэ 
зыIэщIагъэ хурэ, дауэ мыхъу-
ми, сызы хуейр зыIэрызгъэ-
хьэнщ, жаIэу ебгъэрыкIуэхэр 
мащIэкъым. Ауэ укъы щIы-
зэтеувыIэн хуей щхьэусыгъ-
уэхэр щыIэщ. ЩыIэщ куэду. 
Дэзышэх жыгищэ егъэтIыс, 
жаIэ. ЩIэблэм къыхуэнэну 
дунейр зыхуэдэнур зыкъом-
кIэ дэ зэры дэ лъы тар зыдэт-
щIэжу дыпсэуныр хьэкъщ. А 
хьэкъыр зымащIэкIэ тхуэ-
гъэзэщIауэ къыт щыхъумэ, 
ды зытет дунейр иджыри 
бжьиз мынэхъ мащIэкIэ 
ипэ кIэ зэрыкIуэтэнум шэч 
къытумыхьэжми хъунущ. 
Пэжщ, нэщхъеягъуэм нэщ-

Къэбэрдей-Балъкъэр къэ рал универси-
тетым и ЩIэ ныгъэ библиотекэм тхылъ гъуэ-
тыгъуейхэмкIэ и къудамэм и унафэщI, 
тхыдэ щIэ ныгъэхэмкIэ магистр Къармэ Ру-
слан Москва къыщигъуэтащ Налшык бы-
дапIэр щаухуам, 1848 гъэм жэпуэгъуэм и 
16-м, тращIыкIа су рэтыр. 

ИЛЪЭС 20-кIэ зылъыхъуа а тхылъымпIэ 
кIапэр утыку къыщрихьа зэIущIэм хэтащ 
 КъБР-м и Архитекторхэм я зэгухьэныгъэм и 
лIыкIуэхэр, республикэм и архитектор нэ-
хъыщхьэ Быдэ Аслъэн, КъБКъУ-м и егъэ-
джакIуэхэр, еджа кIуэхэр. 

- Урысейр Кавказым къы щыкIуам, быдапIэ 
зыбжанэ щиухуащ дызэрыщыгъуазэщи. Ауэ, 
адрей быдапIэхэм я сурэтыр дэфтэрхъума-
пIэхэм къыхэнамэ, Налшык быдапIэм и кар-
тэр щIамыгъуэтым и щхьэусыгъуэр ямыщIэу 
къэ гъуэгурыкIуащ. Си щхьэ кIэ, илъэс 20-м 
нэблагъэкIэ сылъыхъуащ абы. ЩIэны гъэлI-
хэм жаIэрт ар щыIэн зэрыхуейр, ауэ зэи зы-
ми и нэкIэ илъэгъуатэкъым, ягъэхъыбар мы-
хъумэ. Абы сыщы лъыхъуащ ди гъунэгъу щIы-
налъэхэм я дэфтэрхъумапIэхэми, Куржыми, 
Москваи. Пэжщ, картэжь гуэрхэр щыIэщ, ауэ 
абыхэм Налшык быда пIэр плIимэ цIыкIуу те-
дза мыхъумэ, езы быдапIэм и ухуэкIэр 
къызэрытщIэн зыри дгъуэтыртэкъым. 
Иджыблагъэ Москва зэрымы щIэкIэ сыщри-
хьэлIащ абы. Пэжыр жысIэнщи, зэуэ си фIэщ 
хъуакъым, ауэ абы къы щыгъэлъэгъуа быда-
пIэм и ухуэкIэкIэ зи гугъу сщIа картэжьхэм 
къыщыгъэлъэгъуа плIимэр къэбгъэблагъэрэ 
ебгъапщэмэ, процент 90-кIэ зэтехуэрт. Къэз-
гъуэта картэм къыщыгъэлъэгъуа быдапIэм 
дэтт унафэщIым и унэр, Iуэху щIапIэ нэ-
хъыщхьэр, канцеляриер, гын хъумапIэр, 
сэлэт 200 зыщIэхуэ казармэр, къэрэгъул-дзэ 
чэщанэр, бгы рыс сабийхэм я еджапIэр, 
члисэр. Сурэтым тедзэжат ар щатха ма-

хъыфIагъэр дыгъэу къыху-
къуокIыж, мыхъумыщIа-
гъэри къы щIэщу фIагъыр 
щыте кIуэжри нэхъыбэрэщ. 
Апхуэдэ щытыкIэм цIыхур 
ипсыхьу аращи, щыIэны-
гъэм и лъэныкъуитIри къы-
зэ дэтщтэмэ, адыгэ цIыхум 
ижьымкIэ ихьыр сэмэгумкIэ 
къыщигъа нэм тригъакIуэмэ, 
зытIэты фынущ, дыщIэгугъэ 
хъуну хэри нэхъыбэ хъунущ.

Налшык къалэм дэт Ныб-
жьыщIэ театрым «Зы лъэба-
къуэ» фIэщыгъэр зиIэ гъэ-
лъэгъуэныгъэр иджыблагъэ 
щекIуэкIащ. Абы кърихьэ-
лIащ КъБР-м Экономикэ, 
жы лагъуэ шынагъуэн ша-
гъэмкIэ и советым и сек-
ретарь Тату Каз бек, КъБР-м 
и Правительс т  вэм и Уна фэ-
щIым и къуэдзэ Къуэ шы ро-
къуэ Залым,   КъБР-м  лъэпкъ 
Iуэхухэмрэ жылагъуэ пэ-
хуэщIэхэмкIэ и министр КIу-
рашын Анзор,  КъБР-м щIа-
лэгъуалэм я Iуэху хэмкIэ и 
министр Лу Азэмэт, Экстре-
мизмэм пэщIэтынымкIэ 
цент рым и унафэщI, поли-
цэм и подполковник Та бы-
хъу Анзор сымэ. Къулыкъу-
щIэ хэр Iуэхум къызэрырихьэ-
лIам абы и мыхьэнэр ин 
ищIащ,  театр зэхуэсыгъуэм 
и пщIэр къи Iэтащ.

АпхуэдизкIэ гущIэ лъап-
сэм итIысхьэу ныбжьы щIэ-
хэм а пщы хьэщхьэм утыкум 
зыщагъэлъэгъуати, абы еп-
лъахэм Iэн кун мыхъуа, гуп-
сы сэ зэмы лIэужьыгъуэхэм 
химылъэса, имыгъэнэщ-
хъея яхэтауэ къы щIэкIы-
нукъым. Театреплъхэр зэ-
щIэзыубыдар джэгуакIуэ хэм 
я утыку итыкIэм и закъуэ-
къым, атIэ ар зытеухуа Iуэху-
гъуэм и къэIуэтэкIэ-къызэ-
кIуэ цIыхыкIэми зыIэпишащ, 
теплъэгъуэр зытеухуа Iуэху-
гъуэр лъэ ныкъуэ куэдкIэ 
къызэ ры зэпкърыкIми итхьэ-
къуащ.

Гъэлъэгъуэныгъэм курых 
хуэхъур зы щIалэщIэм и 
 гъащIэр къызэрызэтекъу-

тэрщ, ду ней тетыкIэм 
ехьэлIауэ щ ы Iэ Iуэху еплъы-
к Iэ мы хъумы щIэ хэм я жьа-
уэм щIэхуэу, гъуэ гу пхэнж 
зэрытеувэрщ. Абы зыди-
щIэжыркъым фIыуэ илъа-
гъухэм япэIэщIэ зэры хъур, 
илъагъужыркъым и щхьи, и 
пси IэщIэмылъыжу щхьэ-
хуимыт зэрыхъур, аркъудей 
гу лъитэркъым кIуэдыпIэм 
зэ рекIуалIэр. И щхьэм 
къралъ хьа гупсысэ пхэнж-
хэм цIыху сэфэтым зэрыра-
шыр, езым зритыж хуитыны-
гъэхэм хуэдэ нэгъуэщIхэми 
яIэну  хуейуэ аркъудей къы-
зы фIэ мыщIыж щIалэр зыте-
увэ гъуэ гур цIыхугъэр зы-
къутэ къу дейкъым, атIэ ду-
ней нэхум кIыфIыгъэр тез 
зыщI кIуа пIэщ… Дауэ щIа-
лэщIэр кIуэ дыпIэм къызэри-
кIынур, дапхуэдэу пэжымрэ 
нэхумрэ я деж къызэригъэ-
зэжынур?.. Узы пэщIэувам е 
уебгъэрыкIуэнущ, е уекIужы-
нущ, ауэ сыт хуэ дэ уасэ абы 
щIэптынур? Гузэ вэгъуэм и 
Iэуэлъауэр гум зы меданкIэ 
щымыужьыхыу екIуэ кIа те-
плъэгъуэм а упщIэ хэм я 
 жэ уапт къилъыхъуэр, икIи, 
ипэ жыпIэкIэ жыпIэмэ, пэ-
шыш хуэм щIэсахэм ар 
къэгъуэ тауэ къыщIэкIынут, 
ап  хуэ дизкIэ теумэзэхауэ 
екIуэкIым хилъэсати.

«Узыншагъэр лъэщы-

гъэщ» фIэщыгъэр иIэу спе-
каклхэм я сце нарийр зэхэ-
гъэувэнымкIэ екIуэкIа Хэ-
гъэгупсо зэхьэ зэ хуэм къы-
щыхэжаныкIа теплъэгъуэр 
зыгъэувар Овдиенкэ Юлэщ. 
Абы къиIэта Iуэхугъуэми 
 л ъ а  б  ж ь э  х у и щ I а р 
 щIа лэ  гъуалэр зыгъэунэхъу 
гуп  сы сэхэм япэIэщIэ хуэ-
щIын, ахэр къызыхэкI щхьэу-
сыгъуэ хэм япэщIэтын зэ-
рыхуейрщ. Утыкум кърахьа 
теплъэгъуэми гукIэ уз-
ришэлIэжыр Налшык къа-
лэм 2005 гъэм жэпуэ гъуэм 
и 13-м къыщыхъуа гузэ вэ-
гъуэрщ.

Теплъэгъуэм и режиссер 
Овдиенкэ Юлэ псалъэпэр 
щратым, зыпэплъэхэмрэ зы-
щыгугъхэмрэ я гугъу ищIащ:

- Фи фIэщ фщIы, зыгуэри 
дгъэсэну, зыгуэрми деу-
щиеу гъэсэпэтхыдэ щIэдгъэ-
дэIуну дыхэмыта. Дэ къэд-
гъэлъэ гъуэну дызыхуеяр 
къытлъы къуэкIынкIэ хъуну 
шынагъэракъым, атIэ ар 
пэж дыдэу къы зэрыхъуным 
и гузэвэгъуэр къызэ рыт щ-
хьэщыхьар зыхы вэдгъэ-
щIэну дыхущIэкъуауэ аращ. 
Мыхьэнэ лъэпкъ зимыIэ 
Iуэху жьгъейхэм, кIуэ ры-
кIуэм тету къэхъу зэры цIы-
ху  ныгъэхэм, псынщIэ ды дэу 
удэ зыхьэх фIэщхъуныгъэ 
 нэп цI   хэм я ягъэкIэ цIыхур 

тынш дыдэу щIэпхъаджащIэ 
зэрыхъунум федгъэгуп-
сысыну дыхэтауэ аращ. Сэ 
быдэу си фIэщ мэхъу утыку 
къитхьэ теплъэгъуэм гуп-
сысэ зэмы лIэужьыгъуэхэр 
къызэрыф хуигъэушынур, 
дэтхэнэми тчы зы лъэба-
къуэм мыхьэнэ ин дыдэ 
зэриIэм фыкъыхуишэну.

Гъэлъэгъуэныгъэр зэфIэ-
кIа нэужь, щIалэгъуалэм 
псалъэкIэ захуэзыгъэза Тату 
Казбек къыхигъэщащ зэп-
лъар и гум зэрыщIыхьар, 
къекIуэкI Iуэхугъуэхэм лъэ-
ныкъуэкIэ куэдкIэ зэрыхи-
гъэплъар.

– Дызэплъа теплъэгъуэр 
къы зэрымыкIуэу лъэщу 
зэхэ гъэувауэ, и купщIэр нэ-
су къэIуэта хъуауэ къызо-
лъытэ. 2005 гъэм къэхъуа 
щIэщхъу бзаджэр илъэс 20 
ирикъуащ. БлэкIар уи нэгу 
къыщыщIэбгъэувэжкIэ, «Зы 
лъэбакъуэ» спектаклым мы-
хьэнэшхуэ иIэщ. Абы къы-
джиIэ хуэдэщ цIыху гъащIэр 
зэрыкIэщIыр, мамырыгъэр 
зэрымахэр. БлэкIам дерс 
къыхэтхыныр, ар къытщIэу-
вэ щIэблэм ябгъэдэтлъ хьэ-
ныр ди къалэнщ. Си фIэщу 
жызоIэ мы теплъэгъуэр 
акъылкIэ зэпэшэча, гуп сы-
сэкIэ зэгъэзэхуа, псэлъэкIэ 
зэпэщкIэ зэхэлъхьа дерс 
зэрыхъунур, ди щIалэгъуа-
лэм зэрызэхащIыкIын Iэ-
малкIэ къэIэта хъуауэ. Дызэ-
къуэтмэ, дылъэщщ. Iэмал 
зэриIэкIэ, мыхъумыщIа-
гъэмрэ щIэпхъа джа гъэмрэ 
зэгъусэу дапэ щIэвгъэт, – 
жиIащ Татум.

«Зы лъэбакъуэ» спек-
таклым къыдгурегъаIуэ 
цIыху гъащIэми мамырыгъэ-
ми я уасэр зыхуэдизыр, тчы 
лъэбакъуэм куэд зэрелъы-
тар. Теплъэ гъуэм къыщыгъэ-
лъэгъуа тхыдэ хъыбарыр 
дэтхэнэми зэхихын хуейуэ 
къыдолъытэ, 2005 гъэм къэ-
хъуа гуауэм къытримы-
гъэзэжын папщIэ.

ЩХЬЭЩЭХУЖ Инал.

щытыкIэр ихъуэжынымкIэ Iэ-
мал хъарзынэхэр къезыт Iуэху 
бгъэдыхьэкIэхэр къыхалъ-
хьащ, къапщтэмэ, апхуэдэ 
лэжьыгъэ щрагъэкIуэкI нэ-
гъуэщI зы къэрали щыIэ-
къым», - жиIащ къулыкъущIэм. 

ЩэкIуэгъуэм и 13,
махуэку

Нэфхэм я дунейпсо ма-
хуэщ

ФIагъым и дунейпсо ма-
хуэщ

Гуапагъэм и дунейпсо ма-
хуэщ

Урысейм радиацэм, хими-
ческэ, биологическэ Iэщэхэм 
защыхъумэным хуэгъэпса и 
дзэхэм я махуэщ

Урысей Федерацэм Къэрал 
щэхур хъумэнымкIэ и Iуэху-
щIапIэр къыщызэрагъэпэща 
махуэщ

1758 гъэм Москва къалэм и 
лъабжьэр щагъэтIылъащ Япэ 
медицинэ инстит у тым 
(иджыпсту Сеченов И. М. и 
цIэр зэрихьэу Москва дэт ме-
дицинэ академиерщ).

1929 гъэм къалъхуащ Адыгэ 
Республикэм и сурэтыщI, 
 АР-м и гербыр зыщIа Мерэты-
къуэ Долэт.

1955 гъэм къалъхуащ зэ-
дзэкIакIуэ, радиожурналист 
Мэремкъул Ларисэ.

Дунейм и щытыкIэнур
«pogoda.yandex.ru» сайтым 
зэритымкIэ, республикэм 
пшэр техьэ-текIыу щыщыты-
нущ. Хуабэр махуэм градус 13 
- 14, жэщым градуси 7 щы-
хъунущ.
 

ЩэкIуэгъуэм и 14,
мэрем

Фошыгъу узым ебэныным 
и дунейпсо махуэщ

Урысейм и социологхэм я 
махуэщ

1989 гъэм СССР-м и Совет 
Нэхъыщхьэм унафэ къищ-
тащ, зи хэкур залымыгъэкIэ 
зрагъэбгына лъэпкъхэм лей 
зэрыкIэлъызэрахьар, ар щIэп-
хъаджагъэу зэрыщытар 
къыщыгъэлъэгъуауэ.

1914 гъэм къалъхуащ тхакIуэ 
Къашыргъэ ХьэпащIэ.

1924 гъэм къалъхуащ къэ-
рал, жылагъуэ лэжьакIуэ, 
 УФ-м щэнхабзэмкIэ щIыхь 
зиIэ и лэжьакIуэ Ефэнды 
Джы лахъ стэн.

1935 гъэм къалъхуащ ухуа-
кIуэ, Социалист Лэжьыгъэм и 
ЛIыхъужь Алмэ Алий.

1947 гъэм къалъхуащ физи-
ко-математикэ щIэныгъэхэм-
кIэ доктор, КъБКъУ-м и про-
фессор Къэрмокъуэ Ахьмэд.

1988 гъэм къалъхуащ 
усакIуэ, «Адыгэ псалъэ» газе-
тым и корреспондент Гугъуэт 
Заремэ.

Дунейм и щытыкIэнур
«pogoda.yandex.ru» сайтым 

зэритымкIэ, республикэм 
пшэр техьэ-текIыу щыщыты-
нущ. Хуабэр махуэм градус 12 
– 13, жэщым градуси 6 щы-
хъунущ.

фIэдзащ. Метр зыбжанэ зыубыд сурэ-
тым гъэщIэгъуэн куэд иплъэгъуэнущ: 
пионерхэр, дыгъэр, лэгъупыкъур, 
пшэр, бгыхэр, тхьэрыкъуэ хужьхэр – 
ахэр псори и нэщэнэщ сабиигъуэ 
насыпыфIэм, дыкъэзыухъуреихь ду-
нейм и дахагъым, уафэ къащхъуэ ма-
мырым. 

2008 гъэ лъандэрэ «Комму нальник» 
лагерыр лэжьэжыркъым, и унэри 
бгынэжауэ щы тащ. Апхуэдэу къе-
кIуэкIами, пхъэбгъу зыбжанэ къы-
кIэрыхуауэ унэ лъэгум зэры щылъам 
къищынэмыщIа, панном нэгъуэщI зы 
хэщIыныгъи игъуэтакъым.

 Иджы лагерым и унэр  КъБР-м ЩIа-
лэгъуалэм я Iуэху хэмкIэ и министер-
ствэм иратащ, ар зэфIагъэувэжу 
къыдэкIуэтей щIэблэм я зэманыр ща-
гъэкIуэн ухуэныгъэ екIу къызэра-
гъэпэщын папщIэ. Министр Лу Азэмэт 
абы и щIыналъэр, унэм и кIуэ цIыр 
къыщызэхип лъы хьым, панно те-
лъыджэр  хъумэн хуейуэ къилъытащ.

Къалэн куэд щагъэзащIэ щIа-
лэгъуалэ центрым и лэ жьакIуэхэмрэ 
волонтерхэмрэ сурэтхэр зытет пхъэб-
гъухэр фокIадэ мазэм зэпкърахащ. Ар 
лэчдагъэкIэ щIащ, ди жагъуэ зэры-
хъунщи, ар зи IэдакъэщIэкI сурэтыщIыр 
къытхуэхутакъым.

«Сурэтым щыщ гуэрхэр волонтерхэм 
зэрагъэпэщыжынущ. Абы иужькIэ 
КъБКъУ-м дизайнымкIэ и колледжым 
и студентхэм къагъэщIэ рэщIэжынущ 
икIи ар абыхэм я диплом лэжьыгъэу 
къалъы тэнущ. Лагерыр мы илъэсым 
и кIэм къызэIуахыну я мурадщ. 
Сурэтым ехьэ лIа лэ жьыгъэр мы мазэм 
зэфIэкIыну догугъэ. Ар хьэ зыр хъумэ, 
здэ щыIа щIыпIэм яшэжынурэ шхапIэ 
пэшым и блы ным фIадзэжынущ. Ди 
щIа лэ гъуалэр сыт хуэдэ Iуэ ху к Iи 
дэIэпыкъуэгъу хъуну хьэ зырщ, апхуэдэу 
зэры щытым папщIэ фIыщIэ яхузощI», 
- жиIащ «Волонтёры куль туры» урысей-
псо жылагъуэ зэщIэхъееныгъэм и 
щIы налъэ  къудамэм и уна фэщI Боры-
къуей Эдуард. 

КЪУЩХЬЭ Нэзар. 

хуэмрэ илъэсымрэ, - жиIащ Къармэм. 
Дэфтэрлъыхъум къихута картэм те-

пщIыхьмэ, ар хуэзэу щытащ нобэ меди-
цинэмкIэ КъБКъУ-м и къудамэр здэ щыт 
щIыпIэм къыщыщIэдзауэ Пятигорск уэра-
мымкIэ зыкъиукъуэдийрэ, Суворовым и уэра-
мымкIэ хыхьэжу. Тхыдэм къызэриIуатэмкIэ, 
Налшык быдапIэр 1818-1822 гъэхэм яухуауэ 
щытащ, генерал Ермоловым и унафэкIэ. 
Налшыкыпс Iуфэм щаухуа быдапIэр илъэс 
15-м къриубыдэу жылэшхуэ хъуат икIи 1860 
гъэм  ирихьэлIэу абы уэрам зыб жанэ иIэт. 

Дауи, зэманым къыздихь зэхъуэкIыны-
гъэхэм дэкIуэдыжащ а быдапIэм и мывэ 
блын хэр. Ауэ нобэр къыздэсым, лъэхъэнэ 
жыжьэм и фэеплъу щытщ Налшык быдапIэм 
и зы блын Iыхьэ. Ар къалъащхьэм и Къэбэр-
дей - Пя тигорск уэрамхэм я зэпы лъыпIэм 
тетщ, метр 1,5-рэ и бгъуагъыу. 

БыдапIэр 19-нэ лIэщIыгъуэм  ипэхэм яуху-
ами, абы къикIыркъым нэхъапэIуэкIэ мыб-
деж цIыху имысауэ. Тхыдэм къызэрыхэщым-
кIэ, 1724 гъэм нобэ Налшык здэщыт щIы пIэм 
и Iэхэлъахэм япэ дыдэу къи тIысхьауэ щытащ 
пщыш хуэхэу Къетыкъуэ Аслъэнбэч, Жан хъуэт 
Кушыку, Тэтэрхъан Жамбот сымэ я жылэхэр. 
ИужьыIуэкIэщ ар урысей пащтыхьым и 
унафэкIэ яухуа Кавказ линием и быдапIэ 
бжыгъэншэхэм ящыщ зы щыхъуар. 

Езы Налшык фIэщыгъэ цIэм утепсэлъыхь-
мэ, ар къы зытехъукIам теухуауэ еп лъы кIэ 
зыбжанэ щыIэщ. Хуагъэфащэ ар мы щIыпIэм 
щежэх Налшыкыпсым къытекIыжауэ. Арами, 
«налшыкым» зыгуэр кърагъэкIыу а псым 
фIащын хуеякъэ?! Языны къуэхэм жаIэ жылэр 
щетIысэха бгы жьэгъур налым хуэдэу къэ-

гъэшати, абы къытекIауэ. Нэхъ фIэщ щIы гъуа-
фIэщ ещанэ еплъыкIэр: мыбдеж ятIа гъуэр 
щыкуэдти, шыхэм я налыр щIичырт. Абы 
къыхэ кIыу, щIыпIэми «налщыч» фIащащ. 

Дауэ хъуами, бзэмкIэ щIэныгъэлIхэр нобэр 
къыздэсым арэзы зэдытехъуа къым а фIэщы-
гъэцIэм и къе жьапIэм. Адыгэбзэми, тыркуб-
зэми, къэжэрыбзэми хэтщ «нал» псалъэр, 
къикIри зыщ. Къалэм и цIэр урысыбзэкIэ 
къыщупсэлъкIэ «чик» Iыхьэм къыпхуихынущ 
«щыч»-ри, «шык»-ри, «чик» (цIыкIу) ды дэри. 
Мыбдеж гу лъытапхъэщ литературэмрэ 
бзэмрэ Налшык фIэщыгъэцIэр зэдэарэзыуэ 
къы зэдащтами, Налщычым и телъхьэхэри 
зэрымымащIэр. 

1871 гъэм, Налшык быдапIэр слобода ща-

щIыжам ири хьэ лIэу, мыбы щыпсэуащ цIы ху 
мини 3,5-рэ. 187 1-1901 гъэхэм налшыкдэс хэм 
я бжыгъэр хэхъуащ цIыху мини 5-м щIигъуу. 

Тхыдэджхэм зэрыхуагъэфащэмкIэ, Нал-
шык быдапIэм и кур Хуитыныгъэм и скве-  
р ым хуэзэу щытащ (Кавказ зауэжьым хэ-
кIуэда адыгэ хэм я фэеплъыр здэщытым 
деж). Къэбэрдей-Балъкъэр Лъэпкъ музейм 
и лэжьакIуэхэм зэрыжаIэмкIэ, илъэс зыб-
жанэ ипэкIэ абдеж щыплъагъурт пасэрей бы-
дапIэм къыхэнэжа блын къутахуэхэр. Ауэ 
абыхэм бетон трагъэжыхьащ, ухуэныгъэхэр 
щрагъэ кIуэ кIым. 

- Картэм Налшыкыпсыр къы зэрыщыгъэ-
лъэгъуамрэ нобэ и щытыкIэмрэ зэхуэдэ-
къым. 1850 - 1860-хэм псым и кIуэкIэм езыр-
езыру зихъуэ жауэ жаIэ, 1960-хэм псыIущIа-
пIэ (дамбэ) ящIыу псыр лъэныкъуэкIэ ира-
гъэкIуэкIауэ хуэ зыгъэфащи щыIэщ. Дауэ 
 хъуами, а лIэщIыгъуэм къриубыдэу псым 
зидзу-къикIуэ тыжу щытагъэнущ. Гу лъытап-
хъэщ быдапIэм укъыдэкIыу псыхъуэм 
узэрыдыхьэ лъа гъуэ зэриIами. Къищынэ мы-
щIауэ, Хьэтокъущокъуэм и жыг-хадэм и зы 
кIапи къощ картэм. КъызэрызгурыIуамкIэ, 
езы быдапIэм къепхауэ, абы хухасауэ жыг-
хадэ щхьэхуэ иIащ, блыным мыдэкIэ нобэ 
тцIыху жыг-хадэшхуэр щIы лъа гъэххэщ, - къы-
хигъэщащ Къармэм.

ЗэIущIэм кърихьэлIа архитектор Быдэ Ас-
лъэн жиIащ, къызэрыщIэкIымкIэ, Налшык 
быдапIэр илъэси 177-рэ зэры рикъур, икIи 
 Къармэм иригъэкIуэкIа лэжьыгъэм, къихута 
дэфтэрым теухуауэ тхылъ къыдэгъэкIыным-
кIэ щIэгъэкъуэн хъуну зэрыхьэ зырыр. 

ФЫРЭ Анфисэ. 

УФ-м и ТхакIуэхэми Жур налистхэми я 
зэгухьэ ныгъэхэм хэт, КъБР-м щэнхабзэмкIэ 
щIыхь зиIэ и лэ жьакIуэ, КъБР-м и Тха кIуэ хэм 
я зэгухьэныгъэм и прав  ленэм и унафэщIым 
и къуэдзэ, зэдзэкIакIуэ, радиожурналист 
Мэремкъул Ларисэ и ныбжьыр илъэс бжыгъэ 
дахэ ирокъу. 

- Ларисэ, бзэр фIыуэ умы щIэу, умылъагъуу, 
художественнэ литературэм удимыхьэхыу, зэ-
дзэкIакIуэ  ухъунутэкъым, дауи. А IэщIагъэм 
дауэ ухуэкIуа?

- Литературэм дыкъызэралъ хурэ дыщIа-
пIыкIащ. ДызэрыцIыкIурэ си адэ-анэ ри унэм 
щIэсу хъуа псори тхылъ рэ газетрэ тIэщIэлъу ды-
къекIуэкIащ. Си адэр ап хуэдизкIэ щIэщIауэ 
лажьэрти, кIыфIу пщэдджы жьым дэкIырти, 
жэщыбграт къыщыдыхьэжыр. ИтIани, ар тхылърэ 
газетрэ емыджэу  гъуэ лъыжынутэкъым. И тхылъ-
хэр къыIэщIэкIа нэужь, щэху дыдэу къатщтэурэ 
де джэрт. 

Горькэм и цIэр зезыхьэ Ли тинс титутым 
сыщIэтIысхьэну мурад щысщIам епщIанэ клас-
сым сыщIэст. Сы щы щIэупщIэм, илъэситIкIэ 
умы лэжьауэ абы уамыгъэкIуэххэу къыщIэкIащ. 
Си адэм «нэгъуэщI зыгуэр къыхэх-тIэ, илъэситI-
кIэ сыт пщIэнур» щыжиIэм, «хьэуэм» сыхуте-
кIакъым. Арати, си адэр Тха кIуэ хэм я зэгухьэны-
гъэм и уна фэщIу щыта ЩоджэнцIыкIу Iэдэм и 
деж кIуэри, зригъэцIыхуащ, Iуэхур зытетым 
щIэуп щIащ. А гъэм зэдзэкIакIуэ гуп Москва 
еджа кIуэ зэ рагъакIуэр, стаж жаIэу апхуэдэу 
зэрыхамыгъэзы хьыр, хуеймэ, абы сызэрыха-
гъэхьэнур къыжриIащ. 

Абы щыгъуэм бэлыхьу усэ с т хыуэ къысщы-
хъужырт. Про зэр сигу къэкIыххэтэкъым. Инсти-
тутым зэрагъа кIуэ зэпеуэм срихэтыну сатыр 
щибл урысыбзэм исхыу адыгэбзэм, сатыр щибл 
адыгэбзэм исхыу урысыбзэм зэман кIэщIкIэ 
 къизгъэзэгъэн хуейт. Си анэм тыкуэ ным усэ 
тхылъу щIэлъу хъуар къыщIещэхукIри къехь. Со-
тIысри, сатыр щиблри бзитIымкIи согъэхьэзыр. 
Школымрэ къуажэ советымрэ зэрыщытрадзэ 
машинкэхэр къехь, си анэмрэ сэрэ псори IэкIэ 
тыдодзэри идогъэхь. СогъэщIагъуэ сызэры-
кIуэцIрыкIар. Iэдэм къысщытхъури, гупым сыхи-
гъэхьауэ щы тащ, зыгуэр къыхэкIынущ, жиIэри. 

- ЗэбдзэкIа художественнэ тхыгъэхэр къы-
щIыхэпхам укъытхутепсэлъыхьамэ арат. 

- Институтыр къэдуха нэу жь,  ТхакIуэхэм я зэ-
гухьэныгъэр къыддэIэпыкъуащ. Япэ дыдэ ради-
ом практикэ сыщыIат еплIанэ курс нэужьым. Сы-
къэкIуэжри, телевиденэм сабий, щIалэгъуалэ 
нэтынхэр згъэхьэзыру сыщылэжьащ. ИужькIэ са-
бий, унагъуэ жыс Iэурэ къуажэм дыдэсын хуей 
хъури, газетым тIэкIу сы щы лэжьащ. Абы щы гъуэ 
Що джэнцIыкIу Iэдэм къуажэм накIуэри къыз-
жиIат «Нур» са бий журналыр къы зэры зэIуахыр 
икIи абы сылэжьэну сригъэблэгъат. Ауэ Iэмал 
си Iэтэкъым: сабийхэр цIыкIут, гуащэ-тхьэмадэ 
сиIэтэкъыми, сыдэIэпыкъуэгъуншэт. Ап хуэдэу 
щыхъум, езым ейми-имейми подстрочникми, 
зэдзэкIын хуеймэ, Iэдэм на кIуэрт е машинэкIэ 
нысхуигъашэрти, зеи лэжьыгъэншэ сыхъуакъым. 
Си закъуэтэкъым - къыздеджа псоми ап хуэдэ 
гулъытэ хуащIырт. Мис апхуэдэу щIалэгъуалэм 
мы зэманым дадэIэпыкъуну сыхуейт. Иджыпсту 
Iэджэм зыгуэрхэр ятх, тыншу сыт хуэдэ тхылъ 
цIыкIури ахъ шэ кIэ къахудогъэкI, интернетым-
къралъхьэми мэхъу. Ауэ усакIуэ, тхакIуэ 
къызыхэкIынум уелIэлIэн хуейщ. Нэгъуэ щIу 
 хъунукъым. 

Уи упщIэм нэхъ пыухыкIауэ жэуап ептмэ, япэ 
дыдэу зи цIэ къисIуэнур КIыщокъуэ Алим и 
«Лъап сэращ». КIыщокъуэм и тхыгъэр къыщыза-
там, езыр дунейм ехыжат. Тхьэ гъэзит Юрэрэ 
 Гъут Iэ дэм рэ Алим и тхыгъэр зэздзэкIыну 
къызэрысхуагъэфэщар си фIэщ хъуртэкъым. 
«Лъапсэр» тIэу къыдэкIащ. КIыщокъуэм зэра-
мыдзэкIауэ «Нэгъуху» («Куриная слепота») по-
вестыр иIэти, ар зэздзэкIри ди журналым къыте-
хуауэ щы тащ. Мы гъэм Урысейм я ТхакIуэхэм я 
зэгухьэныгъэм зэдзэкIакIуэхэм папщIэ къызэри-
гъэпэща «От края до края» зэпеуэм япэ увыпIэр 
къыщихьащ а повестым. Лъэпкъ литературэхэм 
гулъы тэшхуэ хуащIу щIадзэжащ иджыпсту. 

Шортэн Аскэрбий и «Бгы рысхэм» и еплIанэ 
тхылъым гугъу сыдехьащ. Ар къы дэ мыкI щIыкIэ 
зэ ягъэкIуэдри, аргуэру зэ зэздзэкIыжын  хуей 
хъуащ. Лэжьыгъэр хьэ зыр хъуа нэужьи илъэс 
20-кIэ дунейм къытехьатэкъым. А тхылъыр мы 
гъэм къы дагъэ кIащ. КIуэдыкIейуэ дунейм ехы-
жа Къанкъул Заур къыщIэна тхыгъэхэм ящыщу 
къытIэрыхьа зы повестрэ Iуэтэжитхурэ зэз-
дзэкIащ. Абы и тхылъри тIэу къыдэкIыжащ. 
Къэрмокъуэ Мухьэмэд куэдрэ сыдэлэжьащ. 
IутIыж Борис и IэдакъэщIэкIхэр, и пье сэхэр зыхэ-
слъхьэ щы мыIэу сфIэфIт. Япэ дыдэу Борис и 
тхыгъэхэм ящыщу зэздзэкIар «Кхъужьеибэ» 
пьесэрщ. И новеллэхэр псори урысыбзэм 
къизгъэзэ гъащ. Борис жесIат и усэ хэмрэ и гу-
шыIэхэмрэ зеи зы зэрезмыпщытыфынур. Сы-
зыдэмылэжьа щIагъуэ ди тхакIуэхэм яхэткъым. 
Хуэфащэ гулъытэ зымыгъуэтахэм ящыщщ 
тхакIуэ лъэщ КIэрэф Мухьэмэд. И ныбжьыр 

илъэс хы щIым щхьэдэхауэ «Iуащ хьэмахуэ» жур-
налым и зы повесть ихьауэ къацIыхуауэ щытащ 
ар. АпхуэдизкIэ ар Iэзэти, Елгъэр Кашиф абы 
щыгъуэ жриIат итха псори журналым традзэну 
зэры хьэ зырыр. И къуэрылъхум абы и «ЛIыжь 
хъыбархэр» къысхуихьри зэздзэкIащ. Ар иджыри 
дунейм къызэрытемыхьар сигу къоуэ. Елгъэр Ка-
шиф иужь дыдэу итха «Си лъэпкъ мащIэу си 
псэм хуэзгъадэ» автобиографие романыр зэз-
дзэкIащ. Селэжьащ Нало Ахьмэдхъан и по-
вестым. 

- ЗэдзэкIакIуэхэм я школыр къызэб-
гъэпэщыным сыт щхьэусыгъуэ хуэхъуар?

- Iэмалыншагъэм къыхэсха хъуащ ар. Нэ-
гъуэщI зэдзэкIакIуэхэри щыIэщ, ауэ мы IэщIа-
гъэм ирилажьэр мащIэщ. Зэгъусэу дызэдеджа-
хэм нэгъуэщI IэщIагъэ къыхахащ, си жагъуэ 
зэрыхъущи. Бзэ лъэщ, щабэ, дахэ зыIу рылъ 
Уэрэзей Афлик тхакIуэти, куэди зэридзэкIащ. 
Мэржэхъу Мухьэмэд къыддеджащ (Адыгэ Тен-
джыз псевдонимыр зыфIэзыщыжар). Ар проза-
икти прозаикыу къэ нэжащ. Ари икъукIэ зэфIэкI 
зыбгъэдэлът. Алъхъэс Светланэ щIэныгъэм зри-
тащ, литературэми пыщIащ, ауэ зэдзэкIакIуэ-
къым. Битокъу Вячеслави усакIуэ лъэщщ, и усэ-
хэр къызэрыдэмыкIыр  сигу къоуэ. Шэрджэсым 
щыщ хэу Нэхущ Мухьэмэдрэ Зэубыд Ахьмэдрэ 
къыддеджащ. Нэхущыр дунейм ехыжащ. Ахьмэд 
зэдзэкIакIуэу зэхэсхыркъым.

Тхылъыр фIыуэ зылъагъухэм я зэгухьэныгъэм 
и унафэщI Шинкарёвэ Наталье сабийхэм ядо-
лажьэ. Гъэ къэс зэдзэкIакIуэхэм папщIэ абы 
къызэригъэпэщ зэпеуэм и къэпщытакIуэ гупым 
сыхэтщ. Абы къекIуалIэхэм сахэплъэурэ узы-
дэлажьэ  хъунухэр къахызош. Апхуэдэу къес-
шэлIахэм ящыщщ Лы къуэжь Залинэ, Джыназ 
Заремэ, ТIаз ФатIимэ, Ахидовэ Зинаидэ, Мэлей 
ФатIимэ сымэ. ЗэдзэкIакIуэ IэщIагъэр фIыуэ ез-
гъэлъагъуну сы хуейщ. Литинститутым зэ-
дзэкIакIуэ гуп щрагъэджэну мы гъэм къащтэну-
щи, ягъэ кIуэну гупыр згъэхьэзырынут, ауэ 
къысхуешалIэркъым, пщIэншэу етIуанэ щIэны-
гъэ нэхъыщхьэ иратынуми.

- Радиом и унафэщI къалэным илъэс куэд-
кIэ упэрытащ, радио, газет, телевиденэ жыпIэ-
ми журналист лэжьыгъэри пфIэфIу зэре-
пхьэкIар гурыIуэгъуэщ. А IэнатIэхэм уахэдэу 
радиор къыщIыхэпхыжам сыт и щхьэусы-
гъуэр?

- Телевиденэмрэ газетым рэ куэд япыщIащ. Ра-
диом нэтыным и пэм щыщIэдзауэ и кIэм нэс си 
закъуэ согъэ хьэзыр. Апхуэдэу сызэрыщ хьэхуитыр 
нэхъ сфIэтыншщ. Псом хуэмыдэу зыхэслъхьэ 
щыIэкъым эфирым занщIэу кIуэ нэтынхэр. Абы-
хэм сфIэгъэ щIэгъуэн цIыхухэр зэпымыууэ 
 къес шэлIащ, Темыркъан зэкъуэшхэу Юрэрэ 
Борис рэ, Полунин Вячеслав, ХьэIупэ ДжэбрэIил 
жы пIэми. Зы унагъуэшхуэм хуэдэу дызэгурыIуэу 
ди гупыр дызэдолажьэ.

- КъБР-м и ТхакIуэхэм я зэгухьэныгъэм и 
унафэщIым и къуэдзэ къалэным упэрыува-
гъащIэщи, уи мурадхэр сфIэгъэщIэгъуэнщ. 

- ТхакIуэхэм я зэгухьэныгъэм и унафэщIу ха-
хащ щIалэщIэ Бейтуганов Исмэхьил. ЩIалэ гъуэр 
фIыщ. Абы Iэджэ ягу илъщ икIи яхузэфIокI. Дэ 
нэхъыжьхэр дычэнджэщэху, Iуэхум дытеп-
сэлъыхьыху, ахэр макIуэри зэфIагъэкI. ГукъэкI 
дахэ куэд иIэщи, ахэр зэрысхузэфIэкIкIэ дызо-
Iыгъ. ЗэрыхъукIэ тIури дызэдоIэпыкъу. Къэралым 
и Президентым и унафэкIэ зэхагъэхьэжащ  УФ-м 
и ТхакIуэхэм я зэгухьэныгъэри щIыналъэ зэ-
гухьэныгъэхэри. ЗэрыжаIэщи, узэкъуэтмэ 
улъэщщ. ЩэнхабзэмкIэ министерствэм депха-
щи, зэрыхъукIэ зыкъытщIегъакъуэ, ари куэд и 
уасэщ!

Епсэлъар ТЕКIУЖЬ Заретэщ.

Мэремкъул Ларисэ:

Щэнхабзэ

Къэхутэныгъэ



«Махуэкум» и къыдэкIыгъуэр зыгъэхьэзырар
  ЧЭРИМ Марианнэщ. 

Гъэлъэгъуэныгъэхэр

Адыгэ хъыджэбзыр 

Калининым зэрыхуэзар

  Лъэпкъхэр
зэзышалIэ къару

Сабиигъуэр щигъэкIуа
къалэм къыхуеплъэкIыжу…

ХабзэщIэхэр 
къызэрытлъэIэсыр

Сыт Суданым щекIуэкIыр?

КъБР-м и Лъэпкъ музейм 
щагъэлъагъуэ УФ-м и Су рэ-
тыщIхэм я союзым, худож-
никхэм я «Талант», «Храм 
друж бы», «Пушкин къуа-
жэм и сурэтыщIхэм я зэгу-
хьэныгъэм» хэт, Санкт-Пе-
тер бург щыпсэу Казарновс-
кая (Зыковэ) Иринэ и лэ-
жьыгъэхэр. 

КАЗАРНОВСКАЯ Иринэ и 
су рэтхэм къыщыгъэлъэ-
гъуащ езым и дуней лъагъу-
кIэ зэри Iэжыр. И лэжьыгъэ-
хэм щыболъагъу къыща-
лъхуа Налшык, мы зэманым 
щыпсэу Санкт-Петербург 
 къалэхэм я щIыуэпс  къулейм 
яхуиIэ лъагъуныгъэр, удз 
гъэгъа щхъуэкIэп лъы кIэхэр, 
цIыхухэм я сурэтхэр. ЩIы-
уэпсыр къызэрыщ су  рэтхэм 
ущеплъкIэ, а щIы пIэхэм 
укъы  щыхутам хуэдэу уи 
фIэщ ищIу уи нэгу къыщIе-
гъэхьэф, нэхъыщхьэращи, и 
дэтхэнэ зы лэжьыгъэри щIэ-
щы гъуагъэ гуэр зыхэплъа-
гъуэщ, узыгъэгупсысэщ. 

- Гъэлъэгъуэныгъэм зыкъ-
резыгъэхьэлIэфахэм фIыщIэ 
фхудощI. ХудожествэхэмкIэ 
Уры сей Академием хэтхэм я 
IэдакъэщIэкIхэр щыдгъэлъа-
гъуэ ди пэшышхуэм лэжьы-
гъэ купщIафIэ куэд утыку 
къы щитхьащ. Ди пэш цIыкIу-
ми зэпымыууэ выставкэ гъ э-
щIэгъуэнхэр къыщызыдо-
гъэпэщ. Абыхэм язщ Ка зар-
новс кая Иринэ и лэжьыгъэ 
нэ ху хэр, псэр зыгъэхуабэхэр. 
Ду нейр щIыIэтыIэми, мып-
хуэ дэ сурэтхэм ущеплъкIэ уа-
гъэхуабэ, – жиIащ музейм и 
унафэщI Накуэ Феликс. – Гу 
лъыботэ художникым Iэмал 
щIэщыгъуэхэр къызэри гъэ-
сэ бэпым. Казарновскэм и зэ-
фIэкIхэм дяпэкIи хигъэхъуэ-
ну, ефIэкIуэну, и IэщIагъэм 
ехъу лIэныгъэ щиIэну ди гуа-
пэщ. 

КъБР-м и Парламентым и 
депутат, УФ-м и Коммунист 
партым и Къэбэрдей-Балъ-
къэр щIыналъэ къудамэм и 
уна фэщI Пащты Борис и пса-
лъэм къыхигъэщащ ди щIы-
на лъэм щIэх-щIэхыурэ гъэ-

Осетие Ищхъэрэ-Алание Республикэм и 
къалащхьэ Владикавказ иджыблагъэ 
щекIуэкIащ лъэпкъ куэдым я лIыкIуэхэр 
зыхэта «Осетинская лира» литературэ 
фестивалым и етIуанэ зэхыхьэр. Ар теу-
хуат ТекIуэныгъэ Иныр илъэс 80 зэры ри-
къуам. 

ФЕСТИВАЛЫМ зэхуишэсащ Москва, Под-
московье, Екатеринбург, Челябинск, Троицк, 
Новгород Ищхъэрэ къалэхэм, апхуэ дэуи Да-
гъыстэн, Къэбэрдей-Балъкъэр, Ингуш, Осе-
тие Ипщэ республикэхэм, Ставрополь крайм, 
Индием щыщ тхакIуэхэр. 

ЗэIущIэшхуэм хэтащ Урысейм и Тха кIуэхэм 
я зэгухьэныгъэм жэуап зыхь и секретарь 
Иванов Николай и къуэдзэхэу Ла ты нин Вале-
рийрэ Поповэ Нинэрэ, зэгухьэ ныгъэм и се-
кретархэу Токаревэ Аннэрэ Шувалов Григо-
рийрэ. 

ЩIэныгъэлI-филолог, литературэ критик, 
тхакIуэ, зэдзэкIакIуэ, Кавказым и тхакIуэхэм 
я клубым и унафэщI Муслимовэ Миясатрэ 
щIэныгъэлI-филолог, литературэ критик, зэ-
дзэкIакIуэхэм я школ къызэзыгъэпэща, Уры-
сейм и ТхакIуэхэм я зэгухьэныгъэм и секре-
тарь Ягодинцевэ Нинэрэ я къэпсэлъэныгъэ-
хэм фестивалыр купщIафIэ ящIащ. 

УсакIуэ икIи зэдзэкIакIуэ Расторгуев Ан-
дрей и цIэри къиIуапхъэщ. Абы зэхыхьэм 
лэжьыгъэшхуэ хищIыхьащ. Къыхэгъэщып-
хъэщ ар зыхэта зэIущIэхэр фестивалым щIи-
мыдзэ щIыкIэ зэрыщыIар, Осетие Ищхъэрэм 
и къэрал университетым и студентхэм зэраIу-
щIар. 

Фестивалым утыку къыщрахьащ Осетие 
Ищхъэрэ-Алание Республикэм и цIыхубэ 
усакIуэ, профессор Джикаев Шамиль и «И 
скорбь, и ярость, и любовь» зыфIища и усэ 
тхылъыр.  

Осетин усакIуэу Хэку зауэшхуэм хэтахэм я 
IэдакъэщIэкIхэр щызэхуэхьэса тхылъщ «В 
живом строю» зыфIащар. Абы ит усэхэр 
урысыбзэм хуагъэкIуащ Москва, Подмоско-
вье, Челябинск щыщ зэдзэкIакIуэхэм.

Апхуэдэуи фестивалым утыку къыщра-
хьащ Дагъыстэн Республикэм и цIыхубэ 
усакIуэ Ахмедов Магомедрэ абы и къуэ Му-
радрэ я IэдакъэщIэкIхэр осетиныбзэкIэ зэ-
дзэкIауэ зэрыт «Отец и сын» тхылъыр. 

«Они сражались за родину» тхылъыр рес-
публикэм и курыт еджапIэхэм щIэсхэм Хэку 
зауэшхуэм хэтахэм траухуа я сочиненэхэр 
щызэхуэхьэса еплIанэ тхылъщ. 

Осетин лъэпкъ литературэм и лъабжьэр 
зыгъэтIылъа Хетагуров Коста и фэеплъыр 

ягъэлъапIэу, фестивалым хэтахэр кIуащ 
усакIуэр къыщалъхуа, Алагир районым хы-
хьэ Нар къуажэм. 

ЗэIущIэм и зы махуэр хухахат Урысейм и 
ТхакIуэхэм я Осетие Ищхъэрэ къудамэр (и 
тхьэмадэр УФ-м, Осетие Ищхъэрэ – Ала-
нием щэнхабзэмкIэ щIыхь зиIэ я лэжьакIуэ, 
тхакIуэ, литературэ критик Хосиев Борисщ) 
къызэрызрагъэпэщрэ илъэси 100 зэрыри-
къум. А пшыхьым хэтащ ТхакIуэхэм я Къэбэр-
дей-Балъкъэр, Ингуш щIыналъэ къудамэхэм 
я унафэщIхэу Бейтуганов Исмэхьилрэ На-
костаев Хавашрэ.  

Фестивалым и къызэгъэпэщакIуэ, усакIуэ 
икIи зэдзэкIакIуэ, республикэм щэнхабзэм-
кIэ щIыхь зиIэ и лэжьакIуэ Басиевэ Залинэ 
Урысейм и ТхакIуэхэм я зэгухьэныгъэм къыб-
гъэдэкIыу къратащ Шукшин Василий и цIэр 
зезыхьэ дыщэ медалыр. А дамыгъэ лъапIэр 
хуагъэфэщащ Хетагуровым и цIэр зезыхьэ 
Осетие Ищхъэрэ къэрал университетым и 
ректор, экономикэ щIэныгъэхэмкIэ доктор 
Огоев Алан. Республикэм гъуазджэхэмкIэ 
щIыхь зиIэ и лэжьакIуэ, цIыхубэ артист Цари-
ев Валерий къратащ «Сказитель Руси» меда-
лыр. СОГУ-м и щIыхь тхылърэ Плиев Григо-
рий и цIэр зезыхьэ медалкIэ егуэпащ зэ-
дзэкIакIуэхэм. 

Къэбэрдей-Балъкъэрым къыбгъэдэкIыу 
фестивалым щыIащ Урысейм и ТхакIуэхэм я 
зэгухьэныгъэм хэт усакIуэхэу «Литературная 
Кабардино-Балкария» журналым жэуап 
зыхь и секретарь Хьэту Пётр, «Минги Тау» 
жур налым и редактор нэхъыщхьэ Додуев 
Аскэр, тхакIуэ Къудей Фаридэ сымэ.  

Республикэм и оперэ, эстрадэ уэрэ д-
жыIакIуэ нэхъыфIхэр хэтащ фестивалыр 
зэрызэхуащIыжа пшыхьым. 

- Осетин лъэпкъым Хэку зауэшхуэм хэта-
хэм, IэнатIэ зэмылIэужьыгъуэхэм щIыхь 
 щы зи Iэ хэм хуищI гулъытэр сигу дыхьауэ сы-
къэкIуэжащ, - жеIэ Къудей Фаридэ. – 
 Газ данов хэ я зэкъуэшихым хуагъэува «Жура-
вли», «Барбашово поле» зыфIаща фэ еп лъ-
хэм (иужьрейм Совет Союзым и ЛIыхъужь 
лейтенант нэхъыщIэ Барбашов Пётр и цIэр 
зэрехьэ) дыщыкIуам си нэгу щIэкIащ ма-
мырыгъэ гъащIэр зыхъумахэм я фэеплъхэр 
зэрагъэлъапIэр. 

ИлъэскIэ къыпхузэщIэмыкъуэным хуэдиз 
Iуэху къызэщIиубыдащ фестивалым. Нэ-
хъыщхьэращи, усакIуэ ныбжьыщIэ зэчиифIэ 
куэд абы щагъэгушхуащ, псори щIэтщIэжыр 
фэращ, жыхуаIэ щIыкIэу. 

ИСТЭПАН Залинэ. 

УФ-м и Президент Путин Владимир щэкIуэгъуэм и 
5-м Лъэпкъ зэхущытыкIэмкIэ советым и зэIущIэ 
ири гъэ кIуэкIащ. Къэралым и ЛIыщхьэм абы щи-
гъэIуащ 2026 гъэр Урысейм ис лъэпкъхэм я зэкъуэ-
тыныгъэм и илъэсу зэрыщытынур. 

ЗЭХУЭСЫМ щытепсэлъыхьащ «Урысейр 2036 гъэ 
пщIондэ зытетыну къэрал лъэпкъ политикэм» халъхьэ 
зэхъуэкIыныгъэхэм. Гу зылъытапхъэ лъэныкъуэхэм я 
гугъу щищIым, Путин Владимир къыхигъэщащ 
«урысхэм я пщIэр езыудых къыхуеджэныгъэм къэра-
лым ис лъэпкъ псоми я зэран зэрекIым», сыту жыпIэмэ, 
«урыс лъэпкъыр, урыс цIыхубэр хэмыту, езы Урысейри 
щы Iэ фынукъым». Абы къыхэкIыу, урысхэм я лъэпкъ 
хъугъуэ фIыгъуэхэри, щэнхабзэри, бзэри «хуэсакъыпэу 
хъумэн хуейщ». 

Апхуэдэ дыдэу мыхьэнэшхуэ иIэщ Урысейр лъэп-
къыбэу зэрызэхэтыр къэралым и хъугъуэфIыгъуэ нэ-
хъыщхьэу къэлъытэным икIи ар дэфтэрыщIэм къы-
хощ. Къэралым лъэпкъи 190-рэ исщ, бзэ 300-м нэс 
щызокIуэ, абыхэм ящыщу 150-р «урысей лъэпкъыб-
зэхэм» хеубыдэ. БжыгъэкIэ урысхэр нэхъыбэщ, ахэр 
процент 80,85-м нос. Лъэпкъышхуэхэм иджыри хохьэ 
тэтэрхэр, шэшэнхэр, башкирхэр, чувашхэр, авархэр, 
ермэлыхэр, украинхэр, даргинхэр, къэзахъхэр, 
 къу мыкъухэр, къэбэрдей адыгэхэр, ингушхэр, осетин-
хэр, мордвахэр, якутхэр, азербайджанхэр, бурятхэр, 
марийхэр. 

Зи гугъу тщIы зэIущIэм щхьэхуэу щытепсэлъыхьащ 
лъэпкъ Iуэхум епха, дяпэкIэ къэралым щагъэлъэпIэну 
махуэшхуэхэми. Фигу къэдгъэкIыжынщи, УФ-м и Пре-
зидент Путин Владимир щэкIуэгъуэм и 4-м унафитI 
щIэуэ къищтащ. Япэр - Урысейм ис лъэпкъхэм я бзэхэм 
я махуэм теухуарщ, ар фокIадэм и 8-м ягъэлъэпIэнущ. 
ЕтIуанэр - Урысейм щыщу зи бжыгъэр мащIэ 
лъэпкъхэм махуэ щхьэхуэ зэрыхухахарщ. Ар трагъэ-
хуащ мэ лы жьы хьым и 30-м. Лъэпкъ цIыкIухэм я щэн-
хабзэр, псэукIэр, IэщIагъэхэр хъумэным, ахэр хэмы-
гъэкIуэдэжыным хуэгъэпсащ мы махуэшхуэр. Ипэрей 
унафэм ещхьу, абыи Iэ щыщIадза махуэм щегъэжьауэ 
къару егъуэт. 

Абхъаз-адыгэ лъэпкъ зэрыIыгъхэм ящыщу, «лъэпкъ 
мащIэхэм» хеубыдэ абазэхэмрэ (абазинхэмрэ) шап-
сыгъхэмрэ. Абазэбзэр абхъаз-адыгэ бзэ гупым и къу-
дамэу къалъытэ. 

Адыгэхэм я лъэпкъ къудамэм хохьэ шапсыгъхэри. 
Кавказ зауэ нэужьым Урысейм къина шапсыгъхэр що-
псэу ТIуапсэ районымрэ Сочэ и Лазаревскэ райо-
нымрэ. 1879 гъэм ящIа къыхэтхыкIым ипкъ иткIэ, ахэр 
зэрыхъу жыр мини 5 къудейт. 1926 гъэм шапсыгъхэр 
мини 4  хъууэ къагъэлъэгъуат. 2002 гъэм и къыхэт-
хыкIымкIэ – къэралым шапсыгъ мини 2,2-рэ исащ. 
2010 гъэм - мини 3,9-рэ. Ауэ, зэрыхуагъэфащэмкIэ, 
шапсыгъхэр нэхъы бэщ, Адыгейм зэрыщыпсэум къы-
хэкIыу, адыгейуэ е шэр джэсу зэрызрагъэтхым къыхи-
мыгъэщу аращ. Шап сыгъхэр адыгэбзэм и шапсыгъ 
къудамэм иропсалъэ. 

ЮНЕСКО-м и Конференц нэхъыщхьэу Узбекис-
таным щекIуэкIам, Тыркубзэхэм я дунейпсо махуэ 
зэрыхигъэщхьэхукIам теухуа резолюцэми и гугъу 
тщIыпхъэщ. Ар илъэс къэс дыгъэгъазэм и 15-м 
ягъэлъэпIэнущ. Дэфтэрым зэритымкIэ, «мы махуэр 
ЮНЕСКО-м хуэщ хьэпэнущ бзэрэ щэнхабзэкIэ зэщ-
хьэщыкI лъэпкъ хэм защIигъэкъуэн, щIыналъэ щхьэ-
хуэхэмрэ дунейпсо мыхьэнэ зиIэ зэгухьэныгъэхэмрэ 
зэдигъэлэжьэн, Iуэры Iуатэмрэ ар зэрызэIэпах Iэмал-
хэмрэ ихъумэн папщIэ». 

Тыркубзэхэм я махуэшхуэр хагъэщхьэхукIыныр къы-
халъхьащ Азербайджаным, Къэзахъстаным, Къыр-
гъызым, Тыркум, Узбекистаным икIи къэрал 21-м арэ-
зыуэ Iэ яIэтащ. Дыгъэгъазэм и 15-р къыщIыхахами 
щхьэу сыгъуэ иIэщ. 1893 гъэм Данием щыщ щIэны-
гъэлI Томсен Вильгельм «Орхон тхыгъэхэм» тхыгъэжь 
къахигъуэтауэ щытащ тырку бзэ унагъуэ зэрыщыIэм и 
щыхьэту къэуву.

Совет къулыкъущIэхэм 
куэ д яхэта къыщIэкIынкъым, 
Ка ли нин Михаил хуэдэу ба-
лигъ ми сабийми фIыуэ ялъэ-
гъуауэ. ИкIи щэкIуэгъуэм и 
7-м ду нейм къытехьа Кали-
нин-дадэ мы гъэм илъэси 
 150-рэ зэ рырикъум гу лъы д-
мы тэх хэн кIи хъунт, адыгэ 
тхы дэдж Нало Евгение Жа-
мырзэ и  пхъум абы теухуа гу-
къэкIыж гъэ щIэгъуэн къимы-
гъэнамэ. 

И АДЭРИ, и адэ къуэшри, 
иужь кIэ и дэлъхури политикэ 
дэ къузэныгъэм зэрыхиубыдам 
къыхэкIыу, Евгение щтапIэ щи-
хьэжа Таджикистаным и щы-
хьэр Сталинабад дэт къэ рал 
пе динститутым щIэ тIыс хьауэ 
щытащ, ауэ «цIыхубэм я ней 
зы щыхуапхъэхэм» зэра щы-
щыр наIуэ зэрыхъуу, инс титу-
тым къыщIагъэкIыжат. Зэрыуэ-
дымрэ шхынкIэ зыхуей зэры-
хуэмызэмрэ къыхэкIыу, щIалэ 
цIыкIуфэ зытеуа хъы джэб зым 
ап хуэдизкIэ партри, абы и къы-
хуеджэныгъэхэри, къэралым и 
унэтIыныгъэхэри и фIэщ хъур-
ти, гущIэгъу нэхъ зыхэлъу зэхи-
ха Калинин Михаил деж иунэ-
тIащ, захуагъэм щIэлъэIуу. 
Адэ кIэ къэхъуам езы Евгение и 
псалъэхэмкIэ пытщэнщ: 

«Си гъащIэм къыщысхуэза 
цIы хуфI къомыр нэмыщIамэ, 
сыкIуэдыпэну къыщIэкIынт сэ. 
Абыхэм язщ Калинин Михаил и 
Iуэхузехьэ Сухов Александр. 
Лъэпкъ зэхэгъэж сымыщIу 
сра гъэсащ апхуэдэ цIыхухэм. 
Суховым и фIыгъэщ Кали-
ниныр зэрысцIыхуар. «СлъэкI 
къэзгъэнэнкъым, Калининым 
ухуэзгъэзэн папщIэ», - къыз-
жи Iат, си хъыбарым къеда Iуэ-
ри. 

«Коммунистхэращ сэ на сы-
пын шэ сызыщIар» жаIэу щы зэ-
хэсхкIэ, сэ занщIэу Калининыр 
сигу къокIыж. И гуэ ныхьхэр 
къы хуагъэгъуну куэд рэ сыхуо-
лъаIуэ абы. Си гъащIэ псом 
лъэужьу къыхэнащ Калининым 
и егъэблэгъапIэм щес хьэкIа 
зэ ман кIэщIыр. 

… Езым пэмыжыжьэу сигъэ-
тIысащ. СызэрыцIыкIурэ фIы-
уэ слъагъу нэкIу дыдэрат сы-
зыIуплъэр, хьэрхьуп жьакIэ зы-
тет, нэгъуджэ зыIулъ Калинин-
дадэ. 

- ИIэ, жыIэ-тIэ, сыт си деж 
укъэ зышар? – къызоупщI, и нэ-
гъуджэр и пIэ иригъэувэжу рэ. 
ЩытыкIэ гъэщIэгъуэ ным си-
хуат. Си Iэр, си Iэпхъуамбэхэр, 
си Iэпкълъэпкъым и Iы хьэ къэс 
щхьэхуэ-щхьэхуэу кIэ зызырт. 
Зэ рыхъу ирехъу, зэ ры щыт ды-
дэр хуэсIуэтэнщ жыс Iэри, щIэз-
дзащ. 

Псори жесIэжащ, кIуэ, зы-
гуэрхэр дэзгъэхуурэ. Си адэм 
фIыуэ ищIахэр, ар аргуэру зэ-
рагъэтIысар, сэ щытыкIэ сы-
зэрытыр… Фи фIэщ хъункъым, 
и жыпым иIэбэри, сом 25-рэ 
къызитат, гъуэгупщIэ пхуэ-
хъунщ, зыгуэрхэр къэпщэхунщ, 
жиIэри. Ар ахъшэшхуэт а зэ-
маным. Ахъшэ къысхуишийр 
къе Iысхыфыртэкъым… 

- Къащтэ мыр гъуэгупщIэу! – 
къыз жеIэ. – Каширскэ гъуэгур 
пцIыхурэ? 

- НтIэ. 
- Абы академиер щыIэщ. 
- СощIэ. 
СщIэртэкъым, Мэзкууи сцIы-

хуртэкъым. Ауэ сымы гъэ гузэ-
вэн щхьэкIэ, «сощIэ» жысIэу 
арат. «Профсоюзым у хэт?» 
«НтIэ». «Сыт хуэдэм?» «Егъэ-
джакIуэхэмрэ еджакIуэ хэмрэ 

Судан къэрал хъужыр Мы-
сырым и ипщэкIэ къыщылъ, 
КъуэкIыпIэ Африкэм щыщ 
щIыналъэщ, политикэ зэте-
мы хуэныгъэкIэ тIу ищIыкIа-
уэ. Иужьрей илъэс зытху-
хым абы щызэпэщIэуващ 
уна фэр зыIэщIэлъ прави-
тельс твэм и дзэмрэ ардыдэм 
къыгуэкIыкIа, къару щхьэ-
хуэ зэзыгъэгъуэта ИкIэ щIы-
пIэкIэ Унафэ Къэзыщтэ хэм-
рэ. Иужьрейхэм Эл-Фашир 
жыхуаIэ къалэр иджыбла-
гъэ яубыдащ. 

СУДАНЫМ щекIуэкIым зэ-
ре джэр граждан зауэщ. Абы 
къикIращи, зэпэщIэува лъэ-
ныкъуитIым я зыр токIуэ, ар зи 
телъхьэхэм уащымыщмэ, уау-
кIын шынагъуэр пщхьэщытщ. 
Суданым цIыхухэр зэрыщымэ-
жалIэр, цIыхубзхэми, сабий-
хэми, жьыхуегъэзэкIхэми ле-
ишхуэ къазэрыщытехьэр, 
абы хэм уеблэмэ махъшэхэм 
ирагъэшх Iусым фIэкIа ерыс-
къы къазэрыхуэмынар махуэ 
щIагъуэ дэмыкIыу, хъыба ры-
щIэу къат. Къэпсалъэ цIыхубз-
хэмрэ цIыхухъухэмрэ уеплъ-
мэ, фэмрэ къупщхьэмрэ хуэ-
кIуа жыхуаIэм хуэдэщ я те-
плъэр. Нэхъ гущIыхьэжщ 
«щта пIэ ихьэжахэм я хэщIа-
пIэ» жыхуаIэу, интернетым 
щызэIэпах сурэтхэм ит гузэвэ-
гъуэ зэхуэсыпIэхэр. ЩтапIэ 
ихьэжар дэIэпыкъуэгъу зы-
гъуэтарщ. Мыхэр лей къе-
зыххэм я Iэгъуэблагъэм къи-
кIуэсыкIа къудейщ, арщхьэкIэ 
апхуэдэ Iэмал зымыгъуэтхэр 
махуэ къэмынэу яукIыным е 
нэгъуэщI лей къатехьэным 
пэп лъэу апхуэдэщ. Суданым 
иIэпхъукIахэр мелуан бжы-

яйм». ПыгуфIыкIащ, пхэн жу 
зэрыжысIам щхьэкIэ. Сы  зэ-
рытIысхьэну трамвайри трол-
лейбусри тхылъымпIэм къыс-
хуритхэри, профсоюзым сы зэ-
ры кIуэнур къызгуригъэ Iуащ. 
«Нало Евгение Жамыр зэ и 
 пхъум сом 350-рэ къыхуэ ву-
тIыпщ» псалъэхэр тету, нэ-
гъуэщI зы тхылъымпIэ къызи-
тащ. Ар мылъкушхуэт. Си фIэщ 
хъуртэкъым, сеплъ пэтми. Абы 
иужьщ сом 25-р къы щыс хуи-
шияр. Бзагуэ сыхъуат. «Спаси-
бо» жыпIэныр мащIэт. ИтIанэ 
те лефон трубкэр къищ тэри, 
профессор Кафтановым па-
щIэну лъэIуащ. Ар сцIыхурт. 
Абы и деж сыщIыхьэну сыщы-
хэтам, щIалэ цIыкIуфэ къызап-
лъурэ сыкъыщIахужат: «IукI,  
щIалэ цIыкIу, мыбдеж цIыхуш-
хуэхэр щIэсщ». Иджы абы Ка-
лининыр йопсалъэри, сэ сы-
щIигъэхьэну унафэ хуещI. 

- Си деж кIэ зыщыгъ Ломоно-
сов гуэр щIэсщ, Таджикиста-
ным къикIауэ, Къэбэрдей- 
Балъкъэрым щыщу. ЩIалэ 
 цIы кIум ещхьу хуэпа хъыджэбз 
цIы кIу! ГъэщIэгъуэн дыдэщ! - 
жреIэ. - НызогъакIуэ ар иджы-
п с туи, зэрыхъукIэ фыкъы дэ  Iэ-
пыкъу. Фхуапэ, вакъэ  лъы ф-  
тIа гъи, и еджапIэм щIэвгъэ тIы-
с хьэж. Ар щIэныгъэ нэ хъыщ-
хьэ щрат еджапIэм къы-
щIадзыжащ. Iуэхур зэфIэкI мэ, 
хъыбар сыгъэ щIэж. 

Согъуэгри сыщытщ. Си да-
мащ хьэм къоIусэри жеIэ: 
«Умыгъ, дахэ цIыкIу». Зызэ те-
зу быдэжри, сысакъын щIэз-
дзащ. Согупсыс: «Апхуэдэу 
щIы  жиIар сыщIимыгъэпхъуэ-
жын щхьэ кIэщ, симыгъэбэ лэ-
рыгъыу». Са мыгъэтIысыну 
иджы ри си фIэщ хъуртэкъым. 
И пащхьэм «зэзгъэпэща» пас-
портищыр илът. 

- Пэжу жыIэт, дэтхэнэра ууе йр? 
- Мис мыращ. 
- Къащти, кIуэ-тIэ. 
СыщIэкIыжащ. Дыгъэ къы-

къуэ кIауэ, махуэр щыдахащэт 
Мэзкуу. 

Кафтановым деж сымыкIуэ-
ну мурад сщIат: сыкъагъапцIэ 
е зыгуэр. Профсоюзым сы-
кIуэнщ, ахъшэ къызатмэ, итIа-
нэ си фIэщ сщIынщ. Суховыр 
щIэсыжтэкъым. 

Профсоюзым сызэрынэсу, 
псо ми къажыхьын щIадзащ. 
Сы зэрыщыгъыныджэр ялъа-
гъурт, щIымахуэкум брезент 
ва къэ слъыгъыу. ИтIанэ «къы-
щIыхьэ» жаIэщ, кассэм деж 
сом 350-рэ къыщысхуабжри, 
къы затащ. 

АпхуэдизкIэ сигу хэхъуэрт сы-
къы щыщIэкIыжми, уафэм сы-
дэп лъейри сигукIэ жысIащ: 
«Тхьэм узыншагъэ кърит Ка ли-
ни  ным. Коммунизм духуэнщ дэ!»

Арати, хахуэу Кафтановым 

деж согъэзэж. Шэнт дахэхэр 
щIэту, цIыхухэр щIэзу, аргуэру 
«Профессор Кафтанов» зытет-
ха бжэм соплъ. «IукI, щIалэ 
цIыкIу, мыбдежым цIыхуш хуэ-
хэр щIэсщ», - къызжезыIа, 
кIэс тум зэфIэт хужь зыщыгъ 
лIыр аргуэру бжэм деж щысщ. 

Къызоплъри погуфIыкI. 
- Иджы сыщIыхьэнущ, - жы зо Iэ. 
Зыри жиIакъым. Сэ бжэкъур 

субыдри, сыкъекъуну зызгъэ-
хьэзыращ. «ЩIалэ цIыкIу, уэ 
Iуэхур зыIутыр бжесIатэкъэ?» - 
зэхызох аргуэру. Абдеж дыдэм 
пэшыбжэр илъэс 45-рэ хуэдиз 
зи ныбжьын, пащIэ фIыцIэ зы-
тет лIы гуэрым и кIуэцIымкIэ 
къы щыIуихащ. Абы и унэцIэр 
Рамзаевт. 

- Профессор Кафтановым 
деж ущIыхьэну арат? 

- НтIэ.
- КъакIуэ, къакIуэ, къыщIы-

хьэ мыдэ! 
КIэстум хужь зыщыгъ лIым и 

жьэр щIэхуауэ, кабинетым 
 сы щIашэ. Кафтановым и егъэ-
б  лэ гъапIэм сыкIуэцIрашри, 
езым и пащхьэ срагъэувэ. ЛIы 
хэ щIы хьат, и нэгу зэхэ лъыкIэкIэ 
уи гу къызэ ринэ жыш хуэ щы мы-
  Iэу. КIыхьу къыспкъ рыуп щIы-
хьащ. Сэри хахуэу жы зоIэж 
псо ри. Си лъэгуажьэ хэ ри кIэ-
зызыжыртэкъым. Са къы зэры-
фIэIуэхур къ ы з гуры Iуат. 

И къуэдзэхэм къеджэри, яж-
риIащ: 

- «КIэ зыщыгъ Ломоносов» 
къыз жиIащ мыбы щхьэкIэ Ми-
хаил Иванович. 

Псори мэдыхьэшх. 
- Иджы, Рамзаев, Таджикис-

таным и лIыкIуэхэр зыщIэс 
IуэхущIапIэм сыпыщIэ. 

ПащIа нэужь, Таджикиста-
ным и лIыкIуэм Кафтановым 
уна фэ хуищIащ Мэзкуу икIыу 
Сталинабад кIуэ мафIэгум и 
билет къысхуащэхуну. Нэ-
гъуэщI  зыгуэрым мыр жриIащ: 
«Уи пщэ дызолъхьэ мы хъы-
джэбзыр ди базэм пшэуэ, езыр 
зыхуей щыгъынрэ вакъэрэ 
пщIэншэу къыхебгъэхыну. Зы-
хуейм хуэдиз къегъащ тэ». 

Сыщысщ, содаIуэ. Кафтано-
вым пещэ: «Таджикистаным и 
пединститутым щIэгъэтIыс-
хьэжын хуейщ ар, абы и щыхьэт 
документи кърырат». 

«Таджикистан къэрал пе-
динс титутым и директорым 
деж. Калинин Михаил Иван и 
къуэм и унафэкIэ, Нало Евге-
ние япэ курсым и студенту 
 къэщтэжын, стипендиекIэ, 
псэу пIэ кIэ, ерыскъыкIэ, зыхуэ-
ныкъуэ псомкIэ зэгъэпэщын», - 
ират хащ копие трахыу къы с-
IэщIалъхьа тхылъымпIэм. 

Таджикистаным и лIыкIуэм 
деж сызышэну цIыху къыха-
хащ. ДыздэкIуэм, мобы дре-
гъэблагъэри, Мэзкуу - Стали-
набад мафIэгум и билет къыс-
IэщIелъхьэ. ИтIанэ ардыдэм 
базэм сешэри, ди Тхьэ, бостей-
хэр, джэдыгухэр, щIымахуэ ва-
къэхэр щIэзу щIэлъщ. Бостей 
къыхэсхыну сыхагъэ зыхьырти, 
щIым нэс бостей кIыхь къыхэс-
хауэ щытащ. Иджы ри бостеитI, 
зы сарафан, туфлъэ, сэндал, 
хъэлат, щIагъщIэлъ къэсщтат. 
Обще жи тым сыщIагъэтIысхьэ-
ну унафэ ящIри, Сталинабад 
кIуэ мафIэгум срагъэтIысхьэ-
жауэ щытащ. 

- Ди фIэщ хъуркъым, - къэу-
Iэбжьат а къысщыщIа псори 
зыжесIэжа си ныбжьэгъу хъы-
джэбз цIыкIухэр. 

- Сэри хъунутэкъым, си нэкIэ 
сымылъэгъуамэ, - яжесIэрт». 

гъэм щIигъуауэ къалъытэ, ауэ 
щыхъукIэ, «Iэпхъуа» зыфIэп-
щынур щIыпIэ гуэрым итIыс-
хьарщ. Мыбыхэм я щхьэмрэ я 
псэмрэ дунейм щызэрахьэу, я 
кIий макъыр зэхэзыхын 
 къа хуэ мыгъуэту апхуэдэщ. 
Иджы ри къэс дызытегузэ-
выхьа Палестинэм ехьэлIауэ 
зэгурыIуэныгъэ гуэрхэм я 
 макъ къэIуа щхьэкIэ, Суда-
ным къыщыхъум хэкIыпIэ хуа-
лъагъуркъым, абыкIэ ягъэ-
къуан шэри Хьэрып Эмират 
Зэгуэтхэрщ. 

Мы зэпэщIэтыныгъэ гуа-
щIэм щыщIидзар Суданым и 
къухьэпIэ лъэныкъуэм хи-
убыдэ Дарфур щIыналъэрщ. 
Мыбдежым Африкэм щыщ 
лъэпкъ куэд зэхэсу щопсэу, 
гурыIуэгъуэщи, зыгуэрым а 
щIыр езым нэхъ къылъысу 

къе лъытэ. 2003 гъэм Суданыр 
хуит хъунымкIэ Армэ зыфIэ-
зыщыжа дзэхэр Башир Омар 
и правительствэм пэщIэува-
хэщ. Абыхэм тетыгъуэр ягъэ-
къуаншэрт хьэрыпу щымыт 
лъэпкъхэр зэрыдакъузэмкIэ. 

ЗыкъэзыIэтахэм япэщIэу-
вэн папщIэ, правительствэм 
«джанджавид» зыфIища 
зауэлI  гуп зэригъэпэщащ, 
къу мырыс хьэрыпхэр хэту, 
къэралым и ахъшэ ирату. 
Къуа жэхэм теуэурэ, ягъэсырт, 
цIыхухъухэр яукIырт, цIыхубз-
хэм лей ирахырт, шхын 
къыхуа гъанэртэкъым. 

ООН-м къызэрибжамкIэ, а 
зэ пэщIэтыныгъэм цIыху мин 
300-м нэс хэкIуэдащ, мелуани 
5-р щтапIэ ихьэжащ. Джан-
джавидхэр зыпэщIэтыр зи 
фэр фIыцIэхэрт, абы къыхэ-

кIыу, ящIам «лъэпкъгъэкIуэд» 
фIащауэ щытащ. 

2013 гъэм джанджавидхэм 
я дзэм ИкIэщIыпIэкIэ Унафэ 
Къэзыщтэ Армэ фIащащ. 
Ахэ ращ иджыпсту екIуэкI 
гузэ вэгъуэр зи Iэужьыр, а зэ-
маным ар правительствэм и 
уна фэм щIэтт, Хеметти цIэм-
кIэ яцIыху Дагало Мухьэмэд я 
пашэу. Хуэмурэ армэр Хемет-
ти езым и закъуэ и дзэ  хъужащ, 
правительствэм и дзэм пэщ-
хьэхуэу, Дарфур и щIым къы-
щагъуэт дыщэхэри зэ рыщыту 
абы IэщIэлъщ. 

2019 гъэм Башир Омар тра-
дзри, унафэр дзэм Iэры хьауэ 
щытащ. Абы и пашэр Бурхан 

Абдулфэттахьт. Иджыпсту 
ахэ ращ Судан къэралым и ар-
мэу зыкъэзылъытэжыр. 

ТIури правительствэм къы-
щы хэкIакIэ, Бурханрэ Хемет-
тирэ зэгурыIуэн хуейтэкъэ? 
Зэман кIэщIкIэ апхуэдэу екIуэ-
кIащ, ауэ 2023 гъэм а тIур зэ-
щыIейри, граждан зауэр и 
гуа щIэгъуэм нэсащ. 

Жэпуэгъуэм и 28-м Хеметти 
и дзэм Эл-Фашир къалэр 
къы зэраубыдамкIэ хъыбар 
игъэ Iуащ. Жэпуэгъуэм и 30-м 
ООН-м ШынагъуэншагъэмкIэ 
и советым и унафэщI Гутер-
риш Антониу къэхъуар икIа-
гъэу къызэрилъытэр, цIыху-
хэм лей къащытехьэ гузэвэ-
гъуэшхуэм хуэкIуэнкIэ зэры-
шынагъуэр зэбгритыкIащ. 
Уры сейм и лIыкIуэу ООН-м 
ШынагъуэншагъэмкIэ и сове-
тым хэт Небензя Василий ма-
хуэ къэс къопсалъэ, Суданым и 
цIыхухэм къащхьэщыжыну ду-
нейпсо цIыхубэр къыхуриджэу. 

Захуагъэм и хьэтыркIэ, уна-
фэр зыIэрыхьапхъэр прави-
тельствэм и дзэрщ. Ауэ 
Хьэрып Эмират Зэгуэтхэм Хе-
метти и армэр «ягъашхэ», езы 
Суда ным и армэм Мысы-
рымрэ Сауд Хьэрыпымрэ 
къы къуэтщ. КIэщIу жыпIэмэ, 
Суданым хьэрып къэралхэр 
зэ рыгъэгуэшауэ щызэпэ-
щIэтщ. ХэкIуадэр муслъымэн-
щи, ар дунейм унафэ щызе-
зыхьэхэм къазэрыфIэIуэху 
щыIэкъым. 

Суданым дыщэ куэд къы-
щы щIах. Хэт ар зыIэрыхьэ-
нур? Аращ зауэ щIекIуэкIыр. 
Зэрыхабзэу, «фызэдгъэ кIу-
жыну дыхуейщ» жызы Iэхэрщ 
къаугъэр нэхъ гуащIэ зыщIыр. 
Апхуэдэ гурыщхъуэ нэхъ зы-
хуа щIыр Хьэрып Эмират Зэ-
гуэтхэрщ. 

лъ э гъуэныгъэхэр зэрыще-
кIуэ кIым, сурэтыщI гъуаздж эм 
иIэ щIэупщIэм зэрыхэхъуэм, 
щэнхабзэм и мы хьэ нэр кIуэ 
пэтми зэрызыхащIэм, зэхы-
хьэ гуапэхэм къазэрыхэ-
хъуэ м, и пэкIэ плъэхэр нэхъы-
бэ зэрыхъум узэригъэгуфIэр. 
Пащты Борис Казарновскэм 
ехъуэхъуащ гъуазджэм ехъу-
лIэныгъэфIхэр щиIэну, лэ-
жьыгъэ куэд дяпэкIи и Iэда-
къэ къыщIэкIыну.

КъБР-м и цIыхубэ сурэтыщI 
Бгъэжьнокъуэ Заурбэч жи-
Iащ дахагъэ зэрыщыIэм мы 
гъэлъэгъуэныгъэр щыхьэт 
зэрытехъуэр, лэжьыгъэхэр зи 
Iэ дакъэщIэкIым игури и псэ-
ри дахагъэкIэ зэрыгъэн щIам 
шэч къызэрытримыхьэр. 

Зэхыхьэм къыщыпсэлъащ 
КъБР-м и цIыхубэ сурэты-
щIхэу Црым Русланрэ Жылэ 
Анатолэрэ, КъБР-м и Худож-
никхэм я зэгухьэныгъэм и 
правленэм и унафэщI Къа-
ныкъуэ Жаннэ, нэгъуэщI-
хэри.

Казарновская Иринэ фIы-
щIэ яхуищIащ выставкэм зы-
кърезыгъэхьэлIахэмрэ пса-
лъэ гуапэ къыхужызыIахэм-
рэ, гъэлъэгъуэныгъэр къызэ-
зы гъэпэща музейм и 
лэ жьакIуэхэм. Иринэ насы-
пы рыхь джэгур абдеж къы-
щызэригъэпэщри, абы щы-
текIуахэм и лэжьыгъэхэм 
ящыщ тыгъэ яхуищIащ. 

Выставкэм къекIуэлIахэм 
ящыщ Чеченовэ Iэсият жи-

Iащ иужь зэманым къалэм 
щекIуэкI сурэт гъэлъэгъуэны-
гъэхэм зэрыдахьэхыр, иджы-
рейм хагъэхьа лэжьыгъэ 
куэд и гъащIэм зэрыпэд жэ-
жым гу зэрылъитар, ахэр игу 
зэрыдыхьар, дэрэжэгъуи 
къызэрыратар. 

Москва щыщ художник 
Ферн Таня къыхигъэщащ Ка-
зарновскэм и сурэтхэр зэ-
рыплъыфэбэр, дахагъэкIэ 
зэ рыгъэнщIар, Iэзагъэ зэ-
рыб гъэдэлъыр и лэжьыгъэ-
хэм зэрыщынэрылъагъур.

Казарновская Иринэ теу-
хуауэ: 1973 гъэм Налшык 
къы щалъхуащ. И сабиигъуэр 
ди республикэм щигъэкIуащ, 
къалэм къыщиухащ худо-
жест веннэ школыр. Санкт-
Петербург ХудожествэхэмкIэ 
и Академием егъэ щIылIауэ 
щыIэ, Иогансон Борис и цIэр 
зезыхьэ художественнэ къэ-
рал академическэ школыр, 
ХудожествэхэмкIэ Академие 
Репин Илья и цIэр зезыхьэр 
къиухащ. 2003 гъэм графи-
кэмкIэ факультетым ще-
джащ. И IэдакъэщIэкIхэр 
щи гъэлъэгъуащ урысейпсо, 
дунейпсо утыкухэм. Сурэ-
тыщI гъуазджэм дихьэххэм 
ящэхуауэ, абы и лэжьыгъэ 
щахъумэ Урысейм, Ин-
джылызым, Канадэм, Азер-
бай джаным, Черногорием. 

ТЕКIУЖЬ Заретэ. 
Сурэтыр Къарей Элинэ 

трихащ. 

къым.

Газетыр Iэ тезыдзахэм яхуэ-
хьы ныр и пщэ дэлъщ КъБР-м 
федеральнэ пощт зэ пы щIэ ны-
гъэхэмкIэ и управленэм.

Лъэпкъым и фIыгъуэ нэхъ 
 лъапIэ дыдэр - бзэр - хъумэныр, 
зегъэужьыныр зи къалэн нэ-
хъыщхьэу КъБР-м Егъэджэны-
гъэмрэ щIэныгъэмкIэ и минис-
терствэм иригъэкIуэкI «Си бзэ - 
си псэ, си дуней» республикэпсо 
зэпеуэ-фестивалыр 2025 - 2026 
гъэ еджэгъуэм къызэIузыхар 
Прохладнэ куейрщ. Адыгэбзэм-
рэ литературэмрэ, лъэпкъ тхы-
дэмрэ щэнхабзэмрэ къыдэкIуэ-
тей щIэблэм егъэщIэным, ахэр 
гъуэгу захуэ тешэным жэуап-
лыныгъэшхуэ яхэлъу иужь зэри-
тыр къэпщытакIуэ гупым ира-
гъэлъэгъуащ Къэрэгъэш къуа-
жэм дэт, Бэшорэ Хьэмид и цIэр 
зезыхьэ езанэ курыт школым 
щылажьэхэм. 

МАХУЭР пшагъуэу нэху къе-
кIами, пщэдджыжьыпэм зимыу-
къэбз щIыкIэ, дерс щIэдзэгъуэ 
 зэманым ирихьэлIэу хьэщIэхэр 
къэсами, къэрэгъэшдэсхэм я нэ-
гур зэIухауэ япежьащ къахуеблэ-
гъахэм. КъБР-м Егъэджэныгъэм-
рэ щIэныгъэмкIэ и министерствэм 
и IуэхущIапIэу егъэджакIуэхэм я 
IэщIагъэм и фIагъыр щыхагъа-
хъуэ центрым и унафэщI - зэпеуэм 
и къэщытакIуэ гупым и тхьэмадэ 
Къэжэр Артур зи пашэ гупым 
 къуажэ дэлъэдапIэм къащыIу-
щIащ адыгэ, республикэ ныпхэр 
хуарзэу зыIыгъ шууейхэр икIи 
еджапIэм нэс ягъэкIуэтащ. Шко-
лым и пщIантIэм дэтт адыгэ фа-
щэкIэ зэщыхуэпыкIа ныбжьыщIэ 
теплъафIэхэр, еджапIэм и уна-
фэщI Шал Марьянэ, абы и нэIэм 
щIэту лажьэ егъэджакIуэ Iэзэхэр, 
пщIэшхуэ зиIэ, къулыкъу зэмы-
лIэу жьыгъуэхэм пэрыт къуажэ-
дэсхэр. 

Адыгэм хьэщIэ и щIасэкъэ! Ар 
зэрырагъэблагъэ хабзэ псори 
ядэп лъагъуу къапежьащ бы сым-
хэр къэпщытакIуэхэм. Адыгэ къа-
фэмрэ пшынэ макъамэмрэ щIэ ту 
еджапIэм и пэIущIэ пэшым ды-
щIыхьащ. Абдежым занщIэу щы-
зыхэтщIащ мы школым щекIуэкI 
лэжьыгъэм и купщIэмрэ адыга-
гъэм, адыгэбзэм, лъэпкъ тхыдэм 
хуащI гулъытэмрэ. 

БлэкIа зимыIэм, къэкIуэн иIэ-
къым жеIэ адыгэм. Хуабжьу гъэ-
щIэгъуэн, блэкIамрэ нобэмрэ зэ-
пызыщIэ теплъэгъуэщ школа кIуэ-
хэм абдеж щагъэлъэгъуар. Ди 
лъэпкъ тхыдэм къыхэщыж на-
пэкIуэцIхэр, адыгэм къикIуа гъуэ-
гуанэр и пэщIэдзэрэ нобэ, XXI 
лIэщIыгъуэм къыщыхъуа зэхъуэ-
кIыныгъэхэмкIэ иухыжу, дакъикъэ 
зыбжанэм мыхьэнэшхуэ зиIэ Iуэху 
ди пащхьэм кърахьащ сабий хэм. 
Уасэ зыхуэщIыгъуей хъугъуэфIы-
гъуэхэмкIэ бей лъэпкъым нобэ 
къыщIэхъуэ щIэблэм хамэбзэр 
къы зэрыхахым, нэгъуэщI лъэпкъ-
хэм я щэнхабзэм зэрыдэплъейм, 
адыгэ хабзэр IэщIыб зэращIым 
 теухуа теплъэгъуэр ягъэзащIэу 
утыку къихьахэм ущие псалъэкIэ 
захуигъэзащ дадэм. Абыхэм я 
щIыбагъ къыдэт лIыхъужьхэм, да-
дэм и псалъэ Iущхэм гу лъызытэ-
жа щIалэгъуалэм зыкъащIэжа 
щIыкIуэу, фIым ущагъэгугъу, 
лъэпкъ зэхэщIыкIыр къызэрыу шы-
жыр псэкIэ зыхыуагъащIэу иухащ 
теплъэгъуэр. 

Къэрэгъэш курыт школым ще-
кIуэкI егъэджэныгъэ лэжьыгъэм 
къыдэкIуэу ныбжьыщIэхэр зыхуа-
гъасэ псоми зыщыдгъэгъуэзэну 
Iэмал диIащ а махуэм. Къы щIы-
хьэпIэм деж щрагъэувэкIа гъэ-
лъэгъуэныгъэм игъэбелджылырт 
къэрэгъэшдэсхэм я щIалэхэмрэ 
хъыджэбзхэмрэ зэрыIэпщIэлъа-
пщIэр, район, республикэ зэхьэ- 
зэ хуэхэм пашэ щыхъуфу жыджэ-

Къэрэгъэш  къуажэм  и
щIэблэмрэ  анэдэлъхубзэмрэ

ру зэрыхэтыр, Iуэхугъуэ зэмы-
лIэужьыгъуэ куэдым зэрыди-
хьэхыр. 

ЕджапIэм и унафэщI Шал Ма-
рьянэ къызэрыджиIамкIэ, шко-
лым сабий 480-м щIигъу щоджэ, 
псори адыгэщ, адыгэбзэмрэ ли-
тературэмрэ ядж. Ныбжьышхуэ 
зиIэ курыт еджапIэм и егъэджа-
кIуэхэр жыджэрщ, адыгэбзэм щы-
хуащI пщIэмрэ гулъытэмрэ щIы-
хьэпIэм деж щегъэжьауэ зыхы-
бощIэ, абы и щыхьэтщ мы школыр 
«Си бзэ - си псэ, си дуней» рес-
публикэпсо зэпеуэ-фестивалыр 
зэ рекIуэкIа илъэс 25-м къриу бы-
дэу иджы етхуанэу къызэ ры хы-
хьар. НобэкIэ еджапIэм адыгэб-
зэмрэ литетатурэмрэ ику ит, нэ-
хъыжь классхэм щаригъэджу 
 щы Iэр Махъцы Зитэ и закъуэщ. 
Абы лэжьыгъэшхуэ зэрыригъэ-
кIуэкIым щыхьэт тохъуэ зэпеуэм 
нэ хъапэми зэрыхэтар, къищынэ-
мы щIауэ, къэпщытакIуэ гупми 
 хагъэхьэу зэрыщылэжьар. 

Япэу дызыщIыхьа пэшым щIэс 
еджакIуэхэм адыгэ фащэхэр 
 ящыгъщ, ядауэ яIыгъщ, елэжьу 
Iэнэм телъщ. Дерсыр зыхухэхар 
адыгэм фэилъхьэгъуэ нэхъыщ-
хьэу яIэр ныбжьыщIэхэм егъэ цIы-
хунрати, абыхэм Iуэхум зэрыха-
щIыкIыр нэрылъагъуу зэпкъра -
хащ адыгэ цIыхухъу, цIыхубз фа-
щэхэм я зэхэлъыкIэр, ахэр 
зэ ры зэрахьэ щIыкIэхэр, фащэхэр 
зыд бзылъхугъэ IэпщIэлъапщIэ -
хэр лъэпкъым сытым дежи иIэу 
зэрыщытар, иджыпстуи дэрбзэр 
Iэзэхэр дызэриIэр, адыгэм къи-
гупсысауэ ижь-ижьыж лъандэрэ 
къыдекIуэкI фащэр нэгъуэщI 
лъэпкъхэми къащтауэ зэрызэра-
хьэр жаIащ щIалэхэмрэ пщащэ-
хэмрэ. Ахэр къытхутепсэлъы хьащ 
курыт еджапIэм илъэс куэд щIауэ 
гупжьей хэха зэрыщылажьэм, щэ-
кIым, фэм, тхылъымпIэм, нэ-
гъуэщI куэдми хьэпшып зэмы-
лIэужьыгъуэхэр къызэрыхащIы-
кIы фым. Школым къыщащIа Iэ-
загъхэр унэм щIэс я анэшхуэхэм 
щIагъэбыдэжурэ сабий фащэ 
цIыкIухэр, нэгъуэщI хьэпшыпхэр 
езыхэм зэрадыжар щыгуфIыкIыу 
къыджаIащ пщащэхэм. 

Къэрэгъэш курыт еджапIэм 
щIэс хэм я Iэпэм дыщэ къызэ ры-
пыщыр, абы щыIэ гупжьейхэм 
Iуэхугъуэ зэмылIэужьыгъуэ куэ-
дым зэрыщыхуагъасэр щынэ ры-
лъагъут школ музейм. Абы и зы 
плIанэпэм шхыныгъуэ теплъэ иIэу 
щIа малъхъэдисхэмрэ гъущI 
 доскамрэ къагъэсэбэпурэ «що-
пщIафIэ» пщащэ цIыкIухэр. АдэкIэ 
къыщытщ щIахъуэ, тхъурыжь, 
хьэлу, щIакхъуэ зэтеупIэщIыкI, 

зэкIэрыс, хьэлыуэ, лэкъум IэфI, 
пIастэ, джэшлыбжьэ, жэмыкуэ, 
кхъуейжьапхъэ, махъсымэ, Iэшы-
рыI, джэд лыбжьэ, жэрумэ, тхьэм-
щIыгъуныбэ, лыгъур, бжьыныху 
шыпс - адыгэ шхыныгъуэ хэп лъы-
хьахэмкIэ узэда Iэнэр. Музейм и 
зы плIанэпэр хухэхащ адыгэ жьэ-
гум, унагъуэм къыщагъэсэбэпу 
щыта хьэпшыпхэмрэ абыхэм нэ-
хъапэм яIа теплъэмрэ. Зи гугъу 
тщIа IуэхугъуэхэмкIэ ныбжьы-
щIэхэм ядэлэжьа, курыт еджа -
пIэм и унафэщIым и къуэдзэхэу 
Уэтэр Жаннэ, Уэзрокъуэ Лейла, 
дерсщIыб лэжьыгъэмкIэ егъэджа-
кIуэ ДыщэкI Джульеттэ, пэщIэдзэ 
классхэм щезыгъаджэ Нафон 
 Заретэ сымэ я IэдакъэщIэкIым 
щхьэпагъ куэд къызэрыпэкIуэр 
тлъэгъуащ а махуэм. 

ПэщIэдзэ классхэм щезыгъа-
джэ Цагъэ Iэминэ иригъэкIуэкIа 
дерсым наIуэ къытщищIащ, са-
бийхэм ябгъэдилъхьэ щIэныгъэм 
нэмыщI, ахэр гупсысэфу, Iуэху-
гъуэ гугъухэм я хэкIыпIэхэр къа-
гъуэтыфу зэригъасэр. Абы и щы-
хьэту дерсым егъэджакIуэм му-
раду щызэхуигъэувыжат Iуэхугъуэ 
гугъухэр, зэхэзэрыхьахэр зэрызэ-
хагъэкIыфыр адыгэбзэ дерсым 
къыщагъэлъэгъуэн хуейуэ. Гуп- 
гупу игъэтIыса сабийхэр доскам 
псалъэрэ сурэту зэхэгъэувауэ ит 
псалъэухахэм къригъэджащ. 
Ямы щIэ псалъэу абы хэтхэр пса-
лъалъэмкIэ къагъуэтурэ зэра-
гъэщIащ, мэракIуэ лIэужьыгъуэу 
щыIэхэр зэхагъэкIащ, ребусхэр 
ящIыжащ. Уеблэмэ, тхакIуэ, зэ-
дзэкIакIуэ фыхъуауэ къызыщыв-
гъэхъу жиIэри, урысыбзэкIэ тха 
тхыгъэр адыгэбзэкIэ зрыригъэ-
дзэ кIащ, урысыбзэр адыгэбзэм 
кърагъэзэгъащ. КIэщIу жыпIэмэ, 
зы дакъикъи Iуэхуншэу щыса -
къым Iэминэ и еджакIуэхэр. Зэ-
маным декIу IэмалыщIэхэр къи-
гъэ сэбэпу, тхылъымпIэ кIапэ 
цIыкIу рэ ахъшэ жьгъейхэмрэ 
 яритри, щхьэж дерсым зэрыщы-
лэжьам теухуауэ егъэджакIуэм 
 хуигъэувар трагъэкIыурэ къы-
щIагъэщащ. Анэдэлъхубзэм и Iэ-
фIагъыр, ар фIыуэ щIалъагъур, 
бзэм цIыхум дежкIэ иIэ мыхьэнэм 
теу хуауэ цIыкIухэм яIэ гупсысэхэр 
 къаIуэтащ, тхылъымпIэм къы хэ-
щIыкIауэ ягъэхьэзыра таж цIыкIу-
хэр я щхьэм фIалъхьэурэ. Iэминэ         
и гъэсэнхэм унэ лэжьыгъэу яри-
тащ я музейм щIэлъ пасэрей 
хьэпшыпхэм я сурэтхэр. Иджырей 
гъащIэм къыщамыгъэсэбэпыж 
хьэп шыпхэм я цIэмрэ ар зи щIы-
сымрэ зэрагъэщIэн хуейщ адэ-
анэхэм, адэшхуэ-анэшхуэхэм, гъу-
нэгъухэм еупщIурэ. А дерсри хуаб-

жьу щхьэпэщ, сыт щхьэкIэ жы-
пIэмэ, унэ лэжьыгъэр ящIы жыху, 
абыхэм зэхахыну хъыбархэр куэд       
и уасэщ, блэкIамрэ нобэмрэ зэпы-
зыщIэ лъэмыжым ирикIуэнущ. 

6-нэ классым щекIуэкIар дерс 
зэхэт къызэрымыкIуэ хъуат. Ми-
нистерствэм иригъэкIуэкI зэпеуэм 
и хабзэхэм къызэрагъэувым хуэ-
дэу яубзыхуащ зэхьэзэхуэм хэты -
ну мурад зыщIахэм я урокхэр. 
Апхуэдэу урысыбзэмрэ урыс ли-
тературэмкIэ егъэджакуэ, «Нал-
мэс» мультстудием и унафэщI 
Къэрэмызэ Заремэ щэнхабзэ зэ-
мылIэужьыгъуэхэм я къызэде кIуэ-
кIыкIэмрэ анимацэ Iэмалхэмрэ 
зэхэту ныбжьыщIэхэм я къэухьым 
зэрызригъэужьырщ а махуэм 
 утыку кърихьар. Иджырей тех-
нологиехэр Iэрыхуэу къэзыгъэ-
сэбэп егъэджакIуэм и дерсым 
 хуабжьу дихьэхыу щылэжьащ 
 ныбжьыщIэхэр. 

Заремэ зы сыхьэт иримыкъум 
къриубыдэу, ныбжьыщIэхэр куэ-
дым иригъэлэжьащ. Адыгэ, урыс 
литературэм и классикхэм я твор-
чествэм зэщхьу хэт тхыгъэхэр 
яритри, еджакIуэхэм зэпкърыри-
гъэхащ. А Iуэхум гупитIыр пэ ры-
тыху, адрейхэм телъыджэу къа-
гъэIурыщIащ иджырей техноло-
гиер. Дакъикъэ бжыгъэм къриу-
быдэу абыхэм видео теплъэгъуэ 
цIыкIухэр зэхалъхащ, щIымахуэм 
и теплъэр адыгэ литературэм 
къызэрыхэщыр иту. Абдеж здэ-
щысым зэрылэжьэну Iэмэ псы мэ-
хэр щIэгъэнащи, сурэтхэри ящI, 
макъхэри щIагъэувэ, уеблэмэ, 
персонаж хэтмэ, ягъэпсалъэ. А 
псори зэфIокIри, экраным къе-
гъэлъэгъуэж. Къапщтэмэ, мы 
дерсыр щIэтэкъым, абыхэм я 
дежкIэ. Къэрэмызэ Заремэ и нэIэ 
щIэту лажьэ гупжьейм апхуэдэ 
куэдым зыщыхуагъасэ, дерсыр 
нэхъыщ хьэу зытеухуари къе-
мыхьэлъэкIыу ролик щIащIыфар 
аращ. Къы зэ рыщIэкIамкIэ, За-
ремэ и гъэсэнхэм таурыхъхэр ящI 
- зэхалъхьэ, тех нологиехэмкIэ зэ-
хуахьэс, «псэ къы IуагъакIэри», 
псалъэу, къа фэу, джэгуу, зекIуэу 
лIыхъужьхэр зыхэт таурыхъ ду-
нейм къытрагъэхьэ. Абыхэм 
 ущеплъ хъуну щIыпIэр куар-код-
хэмкIэ ягъэнэ Iуауэ яIэти, тыгъэу 
къыдатри, сэ сфIэгъэщIэгъуэну 
сеплъащ. 

- Мыр дерс къудейкъым, атIэ 
къэхутэныгъэ лэжьыгъэм щы-
хуэкIуи щыIэщ, - жеIэ Заремэ. - 
Псалъэм къыдэкIуэу жыпIэмэ, 
псэущхьэ гуэр зыхэт таурыхъ 
пщIыну иужь уихьамэ, абы и ду-
ней тетыкIэр, щыпсэур, ишхыр, и 
зекIуэкIэр, нэгъуэщI куэдыр 

 зэбгъэщIэн хуейщ. Ахэр псори 
 зра гъащIэри, итIанэ анимацэм 
иужь йохьэ ныбжьыщIэхэр. «Ди 
бзэр дывгъэхъумэж» жиIэу мульт-
фильм диIэщ, ар зэпеуэхэм 
 щыдгъэлъэгъуащ, япэ увыпIи 
къэтхьащ. «Малкэ, Бахъсэн, Тэрч 
псы хэм я хъыбарыр», «хабзэм», 
Гуа щэней теухуауэ, нэ гъуэщIхэми 
куар-кодхэмкIэ уеплъ мэхъу. 

Творческэ лъабжьэ зиIэ, сабий-
хэм я къэухьым зезыгъэужь, 
лъэпкъ щэнхабзэм хэзыгъэгъуазэ, 
щIэныгъэ гъуэгур къахузэIузых, 
лъэпкъ зэмылIэужьыгъуэхэм я зэ-
пыщIэныгъэр нэрылъагъу къэ-
зыщI дерс хьэлэмэту екIуэкIащ 
 Заремэ и дерсыр. 

Зэпеуэм и хабзэм къызэри-
гъэувым ипкъ иткIэ, еджапIэм 
щекIуэкI лэжьыгъэм, анэдэлъху-
бзэр зэрырагъэдж щIыкIэм къэп-
щытакIуэхэр щагъэгъуэзэн хуей -
ти, ар утыку кърихьащ урысы-
бзэмрэ литературэмкIэ егъэджа-
кIуэ Хъуран Татьянэ. Абы 
зэ ры жиIамкIэ, иджырей зэманым 
къигъэув къалэнхэм къыкIэры-
мыхуу, лэжьыгъэм Iэмалы щIэ-
хэмрэ IэмэпсымэщIэхэмрэ къы-
щагъэсэбэпу школакIуэм игъуэ-
тын хуей щIэныгъэм, гъэсэны-
гъэм, зыужьыныгъэм йогугъу. 
Школым щылажьэхэр Прохлад нэ 
куейм и мызакъуэу, республикэм, 
къэралым щекIуэкI зэпеуэхэм, 
 семинархэм хэтщ, абы къыща-
щIахэмкIэ я лэжьэгъухэм ядогуа-
шэ, махуэ къэси я Iэзагъым зэ-
рызрагъэужьыным иужь итщ. 
«Адыгэбзэр сабийхэм я гумрэ я 
псэмрэ хэпщауэ, лъэпкъ щэнхаб-
зэм хащIыкIыу къэтэджын папщIэ, 
дерс къызэрыгуэкIхэм нэмыщI, 
классщIыб лэжьыгъэхэр ядыдо-
гъэкIуэкI, зэчий зыбгъэдэлъ ныб-
жыщIэхэм нэхъ куууэ дадолажьэ, 
ахэр зэхьэзэхуэхэм догъакIуэ, 
мыдрейуэ бзэр джыныр къы-
зэхьэлъэкIхэм, еджэным къы кIэ-
рыхухэм гулъытэ лей яхудощI, 
хэкIыпIэщIэхэр къахудогупсыс. Ди 
еджакIуэхэр жыджэру хэтщ къуа-
жэм щекIуэкI гуфIэгъуэ Iуэхухэм, 
абыхэм къафэм, уэрэд жыIэным 
зыщыхуагъасэ ЩэнхабзэмкIэ 
унэм», - жиIащ Татьянэ. Абы къы-
хигъэщащ школым щекIуэкI 
Iуэхухэм адэ-анэхэр къызэры-
хашэр, зы илъэсым щIигъуауэ 
 Цагъэ Iэминат зи унафэщI музейр 
зэрыщылажьэр, курыт школым 
щеджахэм щIэныгъэ нэхъыщхьэ 
зрагъэгъуэтурэ еджапIэм лэ жьа-
кIуэ къызэрагъэзэжыр, нэгъуэщI-
хэри. 

КъыкIэлъыкIуэ Iуэхур щекIуэ-
кIыну къатым дыщыдэкIуеим Къэ-
рэгъэш жылэм и гушхуапIэу, и наб-
дзэу, и вагъуэу иIэхэр дагъэцIы-
хуащ еджакIуэ цIыкIухэм. Дэт-
хэнэри гъэхуауэ тепсэлъыхьащ а 
жылэм къыдэкIа цIыху цIэрыIуэ-
хэу, щIыхьыцIэ лъапIэхэр зы хуа-
гъэ фэщахэу, адыгэ щэнхабзэм, 
щIэныгъэм, литературэм хэлъ хэ-
ныгъэшхуэ хуэзыщIахэу Уэтэр Ана-
толэ, Шал Къэралбий, КIэщт Му-
хьэз, Гъубж Мухьэдин, Уэрыш 
 Нурхьэлий, Iэхъуэбэч Аслъэнбий, 
 Шы бзыхъуэ Мухьэдин, Хъуран Му-
зэрин, Уэтэр МуIэед, Шал Хъусен, 
Мысрокъуэ Рустам сымэ, нэ-
гъуэщIхэми я гъащIэмрэ твор-
ческэ лэжьыгъэмрэ. 

«Си бзэ - си псэ, си дуней» зэ-
пеуэр зэхуэзыщIыж класс щIыб 
лэжьыгъэм иджыри къэс зи щI э-
ныгъэр зыгъэлъэгъуа школа кIуэ-
хэр къыщыфащ, уэрэдхэр щы-
жаIащ, иужьрей лIэщIыгъуэхэм 
адыгэхэм къызэпача гъуэгуанэ 
 гугъум я нэгу щыщIэкIа Iуэху-
гъуэхэм ятеухуа теплъэгъуэхэр 
 щагъэлъэгъуащ. Уи щхьэр лъагэу 
уэзыгъэлъагъуж пычыгъуэт адыгэ 
фащэ зыщыгъ щIалэ 12-р утыку 
 къихьэу, адыгэ лIакъуэ 12-м я хъы-
бар къызэраIуэтар. 

А псор зытеухуэжар адыгэ лъэп-
къымрэ хэкумрэти, бзэ шэрыуэ 
зыIурылъ ныбжьыщIэхэм ялъэкI 
къамыгъанэу дерсхэм щылэ-
жьащ, утыкум итащ, Къэрэгъэш 
жылэм щIэблэ узыншэ, щэныфIэ, 
акъылыфIэ зэраIэр нэрылъагъу 
ящIу. 

НЭЩIЭПЫДЖЭ  Замирэ, 
АР-м, КъБР-м щIыхь зиIэ я 

журналист. 

«ФIЫМ фIы къешэ», «Удахэмэ - ухейщ, ухеймэ - 
улъэщщ», «Уи япэкIэ мывэ хъурей бгъажэмэ, ухуэ-
зэжынщ», «Дахэ и щIагъ дыщэ щIэлъщ», «Дахэр пагэмэ, 
пуд мэхъу», «Зи бзэ IэфI щынэр мэлитI щIоф», «Зи бзэ 
IэфIым блэр гъуэмбым къреш»... Мыпхуэдэ псалъэжь -
хэм урагъэгупсыс гуапагъэм, дахагъэм, фIым. Пэжуи 
мы дунейр зэтезыIыгъэр гуапагъэрщ. Гуапагъэрщ гур 
нэхъ щабэ зыщIыр, псалъэм псэ хэзылъхьэр, махуэ хэр 
щIэщыгъуэ зыщIыр, лэжьыгъэм гукъыдэж хэзылъхьэр, 
жьыми щIэми ехуэбэкIыр, псэм еIэзэр… Гуапагъэ зы-
щIэнум Iэмал егъуэт. НэгъуэщIым сэбэп ухуэхъу, бгъэ-
гуфIэ къудейкъым гуапагъэ блэжьмэ. АтIэ уэ езым уи 
псэм и тыншыгъуэ абы зэрыхэлъыр сыт и уасэ! Сыт и 
 уасэ уи гукъыдэжым абы зэрызыдиIэтыр! 

1998 гъэ лъандэрэ щэкIуэгъуэм и 13-м дуней псом 
 щагъэлъапIэ гуапагъэм и махуэр. 1997 гъэм Японием 
къыщыунэхуащ «Дуней псор гуапагъэм и телъхьэу» 
 зэгухьэныгъэр. Илъэс дэкIри, щэкIуэгъуэм и 13-м Токио 
щызэхэтащ волонтёр зэгухьэныгъэм и япэ зэхуэсыш-
хуэр. ЗэIущIэр къыщызэIуахар гуапагъэм и дунейпсо 
 махуэу ягъэуващ. Зэгухьэныгъэм иIэжщ дэфтэр - 
 «Гуапагъэм и декларацэр». Абы итщ зэгухьэныгъэм 
 хэтхэм къэрал къэс зыпащIэурэ, IуэхуфIыр ягъэIэп-
хъуэурэ, гуапагъэм, мамырыгъэм, гущIэгъум укъыхуе-
зыджэ гупсысэхэр яшэщIыну зэрамурадыр. ИлъэситI 
къэс зэгухьэныгъэм и хасащхьэм хэтыну гупыр ягъэбел-
джылы. Нэхъыбэу Iуэхум хэтхэр зэрызэпыщIари зэ ры-
зэрыщIэри интернет Iэмалырщ. IуэхуфIхэр къыхалъ хьэ, 
ахэр гъащIэм хапщэ, зым адрейм щапхъэ трех. Апхуэ дэу 
зэпыщIауэ къокIуэкI гуапагъэ Iуэхур. Махуэшхуэр ща-
гъэлъапIэ дуней псом и плIанэпэ куэдым. Илъэс къэси а 
махуэм гулъытэ лей хуэзыщI къэралхэм я бжыгъэм хо-
хъуэ. Гуапагъэм и дунейпсо махуэм дамыгъэ хуащIащ 
гур. 2009 гъэм Москва, Манеж утым, щекIуэкIащ гуа-
пагъэм и флешмоб. Махуэр мардэ хэха гуэрым тету 
ягъэлъапIэркъым, атIэ щхьэж езым къегупсыс икIи 
къызэрегъэпэщ ар нэхъ дахэ зэрищIыну Iэмал.

Лама Далай XIV жиIат IуэхуфIхэм уегупсысын къудейр 
зэрымащIэр, ахэр блэжьын зэрыхуейр. Iуэхум зепщы-
тын - аращ нэхъыщхьэр». «Уэ сыт къыхэпхыр» тхылъыр 
зи  IэдакъэщIэкI психолог Бен-Шахар Тал тотхыхь цIыху-
хэр зэгупсысыну шынэ Iуэхугъуэ гуэрхэм. Псалъэм 
 папщIэ, дунейм фIы хэлъхьэнымкIэ, нэхъ гуапэ щIы-
нымкIэ цIыху щхьэхуэм и къару илъыр зыхуэдизыр нэсу 
езым къызэ рыгурымыIуэжыр, абы къыхэкIыуи, хуэщIэ-
нур ищIэм  нэхърэ куэдкIэ зэрынэхъ мащIэр.

«Заплати другому» американ художественнэ филь-
мым хэтщ мыпхуэдэ Iуэхугъуэ: егъэджакIуэм и гъэсэн-
хэм унэ лэжьыгъэу ярет «Дунейм фIы и лъэныкъуэкIэ зи-
хъуэжын папщIэ дэ сыт тхуэщIэнур?» упщIэм жэуапкIэ 
пэджэжыну. ТреворкIэ зэджэ еджакIуэм мурад ещI сэ-
бэпынагъ зыхэлъ Iуэхугъуищ илэжьыну. Езым имы цIыху 
цIыхуищым зыгуэркIэ сэбэп яхуохъу, фIыщIэ къыхуа-
щIыным нэхърэ езыхэми ардыдэр ящIэмэ - цIыхуищым 
зыгуэркIэ яхуэщхьэпэмэ нэхъ къызэрищтэр - ягуре-
гъаIуэ. Апхуэдэурэ гуапагъэ Iуэхур макIуатэ - зым ад-
рейм фIы хуищIэм, адрейми ар щапхъэ хуэхъуурэ. Тре-
вор езыр цIыхуищым ядэIэпыкъурэ а зыдэIэпыкъуахэ ри 
цIыху щырыщым ядэIэпыкъужрэ, ахэри цIыху щыры-
щым ядэIэпыкъуурэ Iуэхур кIуатэмэ, «лъэбакъуэ» тIощI-
рэ езанэм деж дунейм цIыхуу тетым зы гуапагъэ кIапэ 
ялъэIэсынут. Апхуэдэу йогупсыс еджакIуэр. Тревор унэ 
лэжьыгъэр щигъэзащIэм кърикIуа гупсысэр цIыху куэд 
дыдэм ялъоIэс, езым игъащIэм имылъэгъуахэм ар 
сэбэп яхуохъуф.

ХХ лIэщIыгъуэм и публицист нэхъ лъэщхэм ящыщ 
 Кови Стивен гуапагъэ зэрыблэжьыф Iэмал нэхъыщхьэу 
къыхегъэщ лIыгъэр. «КъызэрыгуэкIыу ущытыныр Iуэху-
фIхэм я лъабжьэу къызолъытэ. Аращ сэбэп къытхуэхъур 
ди хьэл-щэным фIыуэ хэлъым къыхэдгъэхъуэн зэры-
хуейр къыдгурыIуэнымкIэ. КъызэрыгуэкIыу ущытыныр 
сэбэпщ нэгъуэщIым и пIэ уиувэфынымкIэ. IуэхуфI псо-
ми ящхьэу къызолъытэ лIыгъэр», - жиIащ абы.

Пэжагъыр гуапагъэм и зы Iыхьэщ. «Пэжагъыр тыншу 
узыгъэпсэущ, узыгъэлажьэщ, хьэрычэт Iуэхури пхуэзы-
гъэкIуатэщ», - етх хьэрычэтыщIэ, тхакIуэ Батырев Мак-
сим (Комбат).

ГъэщIэгъуэнщ нэмыцэ усакIуэ, критик, гупсысакIуэ 
Гёте Вольфганг Иоганн фIым, гуапагъэм теухуа и 
гупсысэр: «ЦIыхухэм уащыхуэгуапэм деж гу лъыботэ 
зэхущытыкIэр езыр-езырурэ екIу зэрыхъум. Сыт абы и 
щэхур? Мы дунейм щекIуэкIыр псори уэ зым уи хъурея-
гъым зэрыщымыкIэрахъуэр зыщыбгъэгъупщэ хъу-
нукъым. «Псори» жыхуэтIэм къыдогъэкI дунейр, махуэр, 
лэжьыгъэм епха псалъэмакъхэр, гъуэгур… Дуней псор 
уэ къызэромыгъэщIылIар хьэкъ пщыхъунущ, адрейхэ -
ри зэрыщIэщыгъуэм, я гупсысэхэр зэрыдахэм уегуп-
сысмэ. ХьэщIэщым щылажьэ лъэсакIуэм, маши нэ-
зехуэм, хьэрычэтыщIэм - псоми гупсысэ яIэщ».

«ЦIыхупсэм и къабзагъэр къриппщытэ мэхъу ар езым 
нэхърэ нэхъ зэфIэкI мащIэ зиIэхэм зэрахущытымкIэ. 
Псэ хьэлэлу щытыныр цIыхум и щэн нэхъ лъапIэ дыдэ-
хэм ящыщщ. Ар егъэлеяуэ сэбэп мэхъу цIыхур Iэпкъ-
лъэпкъкIэ узыншэнымкIи и псэр хуиту щытынымкIи. 
 ЗэманкIэ, мылъкукIэ, псалъэ гуапэкIэ нэгъуэщI цIыху-
хэм ядэгуэшэфым и псэр мэтынш, апхуэдэр гугъуехь -
хэм нэхъ тыншу пхокIыф. Дыпсэхьэлэлмэ нэхъ на сы-
пыфIэ дыхъуу дыкъигъэщIащ цIыхур», - етх британ 
тхакIуэ, тхыдэдж Карлейль Томас. 

Нейробиологхэм къызэрахутамкIэ, цIыхум Iуэху гуапэ 
щищIэм деж насыпымрэ гуфIэгъуэмрэ зэрызыхэпщIэ 
щхьэкуцIым налъэм къыхохъуэ. 

«Уи псалъэр гуапэмэ, - лъэщщ, уи Iуэхур гуапэмэ - 
 куущ, гуапагъэр бгуэшмэ - гухэлъщ», - етх пасэрей китай 
философ Лао-цзы. 

Гупагъэр дэгуми зэхех, нэфми елъагъу», - етх амери-
кан тхакIуэ Твен Марк.

Гуапэ здэщымыIэм, псапэ щыIэкъым, - жеIэ адыгэ 
псалъэжьым.

ГУГЪУЭТ Заремэ. 

Сытым дежи
и чэзущ

